
	ᐊᓐᓇᐅᒪ ᑐᓂᐅᖅᑲᐃᕙᒃᐳᖅ ᑮᓇᐅᔭᓂᒃ ᐊᖏᖃᑎᒌᖕᓂᒃᑯᑦ ᑐᓐᓂᖅᑯᓯᐊᑎᒍᑦ. ᐱᖅᑯᓯᑐᖃᖅᑎᒍᑦ ᑮᓇᐅᔭᖃᖅᑎᑕᐅᓂᖅ, ᑲᑐᔾᔨᖃᑎᒌᑦ ᑐᓂᓯᓲᑦ ᑐᒃᓯᕋᐅᑎᓂᒃ, ᑮᓇᐅᔭᖃᖅᑎᑦᓯᔨᓗ ᐃᓱᒪᓕᐅᕆᓪᓗᓂ ᓇᓕᐊᒃ ᐱᓕᕆᐊᒃᓴᖅ ᑮᓇᐅᔭᖃᖅᑎᑕᐅᓂᐊᕐᒪᖔᑦ ᖃᑦᓯᐅᓂᖏᓐᓂᒡᓗ. ᐊᖏᖃᑎᒌᖕᓂᒃᑯᑦ ᑐᓐᓂᖅᑯᓯᐊᑦ, ᑭᓯᐊᓂ, ᐃᓚᐅᔪᓂᒃ ᓴᙱᓂᖅᑖᖅᑎᑦᓯᕙᒃᐳᖅ ᐃᓱᒪᓕᐅᕆᔪᓐᓇᕐᓂᕐᒥᒃ ᐱᓕᕆᐊᒧᑦ ᐱᓕᕆᐊᖑᔪᓄᑦ, ᑮᓇᐅᔭᓂᒃ ᓴᓂᕐᕙᒃᑕᐅᔪᓂᒃ, ᐊᒻᒪ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓕᐅᕐᓂᕐᒥᒃ. ᑕᒪᓐᓇ ᐱᓕᕆᔾᔪᓯᖅ ᑐᙵᕕᖃᖅᐳᖅ ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖏᓐᓂᒃ ᐋᔩᖃᑎᒌᖕᓂᖅ, ᑐᑭᖃᖅᑐᖅ ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ.
	ᐊᖏᖃᑎᒌᖕᓂᒃᑯᑦ ᑐᓂᓯᓂᖅ ᓄᑖᖑᙱᓚᖅ. ᐊᓪᓛᑦ, ᐊᓐᓇᐅᒪ ᐊᑐᖅᑕᖓ ᐊᑐᖅᐳᖅ ᐊᑐᖅᑕᐅᕙᓚᐅᖅᑐᓂᒃ ᓄᓇᕘᒥ ᐊᕐᕌᒍᒐᓵᓗᖕᓄᑦ ᓱᓕ ᐅᓪᓗᒥᒧᑦ. ᑭᓯᐊᓂᓗᑦᑕᐅᖅ, ᐊᑐᕐᓂᖅ ᐊᖏᖃᑎᒌᖕᓂᒃᑯᑦ ᑐᓐᓂᖅᑯᑕᐅᕙᒃᑐᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᐊᑐᖅᑕᐅᕙᒃᑐᒥᒃ ᑮᓇᐅᔭᓕᐅᒃᑎᐅᙱᑦᑐᓄᑦ ᑲᑐᔾᔨᖃᑎᒌᓄᑦ ᐃᑲᔪᕋᓱᒃᐸᒃᑐᓄᓪᓗ ᓱᖏᐅᙵᙱᑐᐃᓐᓇᕆᐊᖃᖅᐳᖅ.
	ᑕᕝᕙᓂ ᒪᓕᒐᒃᓴᒥ, ᐃᓕᑦᑎᓂᐊᖅᐳᑎᑦ:
	ᖃᓄᖅ ᖃᓄᐃᒻᒪᓪᓗ ᐊᓐᓇᐅᒪ ᐊᑐᖅᐸᖕᒪᖔᑦ ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒥᒃ
	ᕿᒥᕐᕈᓂᖅ ᐊᑐᖅᑕᐅᕙᓪᓕᐊᓇᔭᖅᑐᓂᒃ ᑲᔪᓯᕙᓪᓕᐊᓂᕆᔭᐅᔪᒥ
	ᐱᓕᕆᐊᒃᓴᑦ ᑲᒪᒋᔭᒃᓴᓪᓗ ᑕᐃᒃᑯᓄᖓ ᐃᓚᐅᖃᑕᐅᔪᓄᑦ ᐊᐃᑦᑑᑎᓄᑦ
	ᖃᓄᖅ ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᑲᑎᒪᓂᖅ ᐊᒻᒪ ᑲᑎᒪᒃᑲᓐᓂᕐᓂᖅ ᑕᐅᑦᑐᖃᕐᒪᖔᑦ
	ᖃᓄᖅ ᑲᑐᔾᔨᖃᑎᒌᑦ ᓂᕈᐊᖅᑕᐅᕙᖕᒪᖔᑕ ᐃᓚᐅᓂᐊᕐᓗᑎᒃ
	ᑭᓱᑦ ᐊᑭᓕᖅᓱᒐᒃᓴᐃᑦ ᐊᔪᖅᑎᑕᐅᕙᑦ, ᑭᓱᓪᓗ ᐊᑭᓕᖅᓱᒐᒃᓴᐃᑦ ᐊᔪᖅᑎᑕᐅᕙᑦ
	ᓇᓂᓯᓂᐊᕐᒥᔪᑎᑦ ᑭᐅᔾᔪᑎᓂᒃ ᐊᐱᖅᑯᑕᐅᒐᔪᒃᑐᓄᑦ ᐃᓕᑦᑎᓗᑎᓪᓗ ᖃᓄᖅ ᖃᐅᔨᒃᑲᓐᓂᕈᓐᓇᕐᒪᖔᖅᐱᑦ.

	03.

	ᐊᓐᓇᐅᒪ ᒥᒃᓵᓄᑦ
	ᐊᓐᓇᐅᒪ ᓇᐃᒡᓕᒋᐊᖅᓯᒪᔪᖅ ᐊᓐᓇᐅᒪᒃᑲᐃᔨᓂᒃ, ᑐᑭᖃᖅᑐᖅ ᐃᑲᔪᕐᓂᖅ ᐃᓄᓐᓂᒃ ᓯᕗᒃᑲᖅᑕᖁᓪᓗᒋᑦ ᐃᓄᑦᑎᑐᑦ. ᐊᓐᓇᐅᒪ ᓄᓇᓕᓐᓂ ᑐᙵᕕᖓᑦ ᓯᕗᓪᓕᖅᐹᖑᕗᖅ ᓄᓇᓕᓐᓂ ᑐᙵᕕᐅᔪᖅ ᓄᓇᕗᒻᒥ. ᑲᑎᑎᑦᓯᓲᖑᕗᒍᑦ ᑲᒪᑦᓯᐊᖅᑐᓂᒃ ᐃᑲᔪᖅᐸᒃᑐᓂᒃ, ᑎᒥᐅᔪᓂᒃ ᐱᓕᕆᖃᑎᒋᔭᐅᔪᓂᒃ, ᑮᓇᐅᔭᖃᖅᑎᑦᓯᔨᓂᒃ, ᐊᒻᒪ ᒐᕙᒪᓂᒃ ᐱᕕᒃᓴᖃᖅᑎᓪᓗᑎᒍᑦ ᐱᕈᖅᑎᑦᓯᓂᕐᒧᑦ ᓄᓇᓕᖕᓂ ᑐᙵᕕᓕᖕᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ.
	ᑕᐅᑐᙳᐊᖅᑕᐅᔪᖅ ᐊᒻᒪ ᐱᓕᕆᐊᒃᓴᕆᑎᑕᐅᔪᑦ
	ᑕᐅᑐᙳᐊᖅᑕᕗᑦ ᐃᓄᐃᑦ ᓄᓇᓕᖏᑦ ᖃᓄᐃᙱᑦᓯᐊᕐᓗᑎᒃ ᖁᓱᙱᓪᓗᑎᒃᓗ, ᑭᓱᓕᒫᓂᒃ ᐱᔭᕆᐊᖃᖅᑕᖏᓐᓂᒃ ᐱᕚᓪᓕᕈᑎᒃᓴᓂᒃ.
	ᐱᓕᕆᐊᒃᓴᕆᑎᑕᐅᔪᑦ ᑮᓇᐅᔭᖃᖅᑎᑦᓯᔪᒪᓂᐅᕗᖅ ᐃᑲᔪᖅᑐᐃᔪᒪᓪᓗᑕᓗ ᓴᙱᒃᑎᒋᐊᖅᑎᑦᓯᔪᓂᒃ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ, ᐊᔪᕈᓐᓃᖅᓯᒪᔭᖏᓐᓂᒃ, ᓄᓇᕐᔪᐊᒥᒡᓗ ᑕᐅᑐᖅᑰᕐᓂᕐᒥᒃ ᐅᔾᔨᕐᓇᖅᓯᑎᑦᓯᔪᒥᒃ ᐃᓅᓯᓕᒫᒧᑦ ᐃᓕᑦᑎᕙᓪᓕᐊᓂᕐᒥᒃ ᑲᔪᓯᑎᑦᓯᓗᓂᓗ ᐱᓕᕆᖃᑎᒌᖕᓂᕐᒥᒃ ᓄᓇᓕᖕᓂ ᐱᓕᕆᖃᑎᒌᒃᐸᖕᓂᕐᒥᒃ.
	ᐊᓐᓇᐅᒪ ᓄᓇᕘᒥ ᑐᙵᕕᖃᖅᐳᖅ, ᐃᓄᖕᓄᑦ−ᐊᐅᓚᑕᐅᓪᓗᓂ ᑲᑐᔾᔨᖃᑎᒌᖑᓪᓗᓂ ᐱᒋᐊᖅᑎᑕᐅᓯᒪᓪᓗᓂ ᐅᒃᐱᕆᔭᖃᖅᓱᑎᒃ ᐃᓄᐃᑦ ᓄᓇᓕᖏᑦ ᐱᓯᒪᓂᖏᓐᓂᒃ ᖃᐅᔨᒪᓂᕐᒥᒃ ᐋᖅᑭᒃᓯᒪᓕᕈᑕᐅᔪᓐᓇᖅᑐᓂᒡᓗ ᐊᓂᒍᖅᑎᓐᓇᓱᒋᐊᖃᖅᐸᒃᑕᒥᓄᑦ. ᐃᑲᔪᕐᓂᒃᑯᑦ ᐃᑲᔪᕐᓂᒃᑯᑦ, ᐊᓐᓇᐅᒪ ᑮᓇᐅᔭᓕᐅᒃᐸᒃᐳᖅ ᓄᓇᓕᖕᓂ−ᓇᓗᓇᐃᖅᑕᐅᓯᒪᔪᓂᒃ ᓯᕗᓪᓕᖅᐸᐅᔾᔭᐅᔭᕆᐊᓕᖕᓂᒃ ᓴᖅᑭᑎᑦᓯᔪᒪᓪᓗᑎᒃ ᑐᑭᖃᑦᓯᐊᖅᑐᓂᒃ ᐊᕗᖓᑲᓪᓚᒡᓗ ᐊᒃᑐᖅᓯᓂᕆᔭᐅᕙᒃᑐᓂᒃ.


	ᖃᓄᖅ ‘ᐃᓄᒃᑎᑐᑦ ᑐᓂᓯᓂᖅ’ ᑐᑭᖃᕐᒪᑦ?
	ᐃᓄᑦᑎᑐᑦ ᑐᓂᓯᓂᖅ ᐊᔾᔨᐅᖏᑦᑑᕗᖅ ᐊᑐᖅᑕᐅᕙᑦᑐᖅ ᐃᑲᔪᕐᓂᕐᒧᑦ. ᑐᙵᕕᖃᖅᐳᖅ ᐃᓄᐃᑦ ᑐᙵᕕᖏᓐᓂᒃ, ᐱᒻᒪᕆᐅᒋᔭᖏᓐᓂᒃ, ᐃᓕᖅᑯᓯᖏᓐᓂᒃ, ᐊᒻᒪ ᑕᐅᑐᒍᓯᖏᓐᓂᒃ ᓄᓇᕐᔪᐊᒥᒃ. ᐃᓄᒃᑎᑐᑦ ᑐᓂᓯᓂᖅ ᑐᑭᖃᖅᐳᖅ ᑐᓂᓯᓂᖅ ᐃᓄᐃᑦ ᐃᓕᖅᑯᓯᖓᑎᑐᑦ.
	ᐊᒥᖅᑳᖃᑎᖃᕐᓂᖅ ᐆᒻᒪᑎᖓᓃᑉᐳᖅ ᐃᓄᒃᑎᑐᑦ ᑐᓂᓯᓂᕐᒧᑦ. ᑲᑎᙵᑎᑦᓯᕗᖅ ᑭᖑᓂᑦᑎᓐᓂ, ᒫᓐᓇᓕᓴᕐᓂᒃ, ᐊᒻᒪ ᓯᕗᓂᒃᓴᑦᑎᓐᓂ, ᐃᑲᔪᖅᐸᒃᑐᓂᓗ ᐱᕈᖅᑎᑦᓯᕙᓪᓕᐊᓂᕐᒥᒃ ᑭᒃᑯᓕᒫᓄᑦ ᐊᔪᖅᓴᙱᓐᓂᕐᒥᒃ. ᓄᓇᕘᒥ, ᐊᒥᖅᑳᖃᑎᖃᕐᓂᖅ ᐊᑯᓂᐊᓗᒃ ᐃᓕᖅᑯᓯᑐᖃᒃᑯᑦ ᑐᓂᓯᓂᐅᕗᖅ. ᐃᓄᐃᑦ ᓄᓇᓕᖏᑦ ᓴᙱᔪᒥᒃ ᐃᓕᖅᑯᓯᖃᐃᓐᓇᐅᔭᖅᐳᑦ ᐊᒥᖅᑳᖃᑎᒌᖕᓂᕐᒥᒃ. ᐃᓚᖓᑦ ᓴᙱᓂᕆᔭᐅᓪᓗᐊᖅᑐᖅ ᐃᓄᐃᑦ ᐃᓅᖃᑎᒌᓄᑦ ᐅᔾᔨᖅᓱᖃᑦᑕᐅᑎᑦᓯᐊᕐᓂᖅ ᐊᓯᒥᖕᓄᑦ ᑲᑎᙵᖃᑎᒌᖏᓐᓇᕐᓂᕐᒥᒡᓗ. ᑕᒪᓐᓇ ᓴᖅᑭᑎᑦᓯᓕᖅᐸᒃᐳᖅ ᐱᓕᕆᖃᑎᒌᒃᐸᒃᑐᓂᒃ ᐃᓕᓴᖅᓯᓂᕐᒥᒃ, ᑕᒪᒃᑯᐊ ᐱᔭᐅᔭᕆᐊᓖᑦ ᑐᑭᓯᐅᒪᔭᐅᓪᓗᑎᒃ ᐊᖑᒻᒪᑎᓪᓗᑎᒡᓗ ᐊᒥᖅᑳᖃᑎᖃᕐᓂᒃᑯᑦ ᒪᓂᒪᔪᓂᒃ.
	ᐊᒥᖅᑳᖃᑎᖃᕐᓂᖅ ᐆᒻᒪᑎᒋᔭᐅᕗᖅ ᐃᓄᒃᑎᑐᑦ ᑐᓂᓯᕙᖕᓂᕐᒧᑦ. ᑲᑎᙵᑎᑦᓯᕗᖅ ᑭᖑᓂᑦᑎᓐᓂ, ᒫᓐᓇᓕᓴᕐᓂᒃ, ᐊᒻᒪ ᓯᕗᓂᒃᓴᑦᑎᓐᓂ, ᐃᑲᔪᖅᐸᒃᑐᓂᓗ ᐱᕈᖅᑎᑦᓯᕙᓪᓕᐊᓂᕐᒥᒃ ᑭᒃᑯᓕᒫᓄᑦ ᐊᔪᖅᓴᙱᓐᓂᕐᒥᒃ. ᓄᓇᕘᒥ, ᐊᒥᖅᑳᖃᑎᖃᕐᓂᖅ ᐊᑯᓂᐊᓗᒃ ᐃᓕᖅᑯᓯᑐᖃᒃᑯᑦ ᑐᓂᓯᓂᐅᕗᖅ. ᐃᓄᐃᑦ ᓴᙱᔪᒥᒃ ᐃᓕᖅᑯᓯᖃᐃᓐᓇᐅᔭᕐᒪᑕ ᐊᒥᖅᑳᖃᑎᒌᖕᓂᕐᒥᒃ. ᓴᙱᓂᕆᔭᐅᓪᓗᐊᖅᑐᖅ ᐃᓄᐃᑦ ᐃᓅᖃᑎᒌᓄᑦ ᐊᓯᒥᓂᒃ ᑲᒪᑦᓯᐊᖃᑦᑕᐅᑎᓂᐅᕗᖅ ᑲᑎᙵᖃᑎᒌᖏᓐᓇᕐᓗᑎᒡᓗ. ᑕᒪᓐᓇ ᓴᖅᑭᑎᑦᓯᕙᒃᐳᖅ ᐱᓕᕆᖃᑎᒌᒃᐸᒃᑐᓂᒃ ᐃᓕᓴᖅᓯᓂᕐᒥᒃ, ᑕᒪᒃᑯᐊ ᐃᓄᐃᑦ ᐱᔭᕆᐊᖃᖅᑕᖏᑦ ᑐᑭᓯᐅᒪᔭᐅᓪᓗᑎᒃ ᐊᖑᒻᒪᑎᓯᑕᐅᓪᓗᑎᒡᓗ ᐊᒥᖅᑳᖃᑎᖃᕐᓂᒃᑯᑦ ᒪᓂᒪᑎᑕᐅᔪᓂᒃ.
	ᐃᓄᐃᑦ ᓄᓇᓕᖏᑦ ᐃᓚᒋᔭᐅᔪᓪᓗ ᑕᑎᖃᐃᓐᓇᐅᔭᖅᐳᑦ ᓂᕿᒃᓴᒧᑦ, ᐊᑦᑕᕐᓇᖅᑕᐃᓕᒪᓂᕐᒧᑦ, ᐊᒻᒪ ᓴᙱᓂᖃᕐᓂᕐᒧᑦ. ᓄᓇᓕᕋᓛᑦ ᓅᑦᑐᓐᓇᓚᐅᙱᑦᑐᑦ ᐊᒻᒪ ᐊᓐᓇᐅᒪᔪᓐᓇᙱᓪᓗᑎᒃ, ᐅᕝᕙᓘᓐᓃᑦ ᒪᑭᑕᔪᓐᓇᙱᓪᓗᑎᒃ, ᓂᒡᓚᓱᒃᑐᐊᓗᖕᒥ ᑭᒃᑯᓕᒫᑦ ᐱᕙᒌᔭᖅᓯᒪᑦᓯᐊᙱᑎᓪᓗᒋᑦ ᐊᒻᒪ ᐱᖁᑎᖃᑦᓯᐊᙱᑎᓪᓗᒋᑦ. ᑕᒪᓐᓇ ᑲᑐᔾᔭᐅᓪᓗᓂ ᐱᓕᕆᔾᔪᓯᖅ ᐱᕙᒌᔭᖅᓯᒪᓂᕐᒧᑦ ᐊᒻᒪ ᐊᑐᖅᓯᔪᓐᓇᑦᓯᐊᕐᓂᕐᒧᑦ ᓱᓕ ᑲᔪᓯᕗᖅ ᐅᓪᓗᒥ.
	04.

	ᖃᓄᖅ ᐊᓐᓇᐅᒪ ᐃᓱᒪᓕᐅᕆᓲᖑᖕᒪᖔᑦ
	ᑖᓐᓇ ᐊᒡᒍᖅᓯᒪᓂᖓ ᓇᓗᓇᐃᖅᓯᒃᑲᓐᓂᖅᐳᖅ ᖃᓄᖅ ᐊᖏᖃᑎᒌᖕᓂᒃᑯᑦ ᑐᓂᓯᓂᖅ ᐱᓕᕆᐊᖑᓲᖑᖕᒪᖔᑦ ᖃᓄᐃᒻᒪᓪᓗ ᐊᓐᓇᐅᒪ ᓂᕈᐊᕆᔭᖃᖅᐸᖕᒪᖔᑦ ᑐᓂᐅᖅᑲᐃᓂᕐᒥᒃ ᑮᓇᐅᔭᓂᒃ ᑕᕝᕘᓇ.
	ᑭᓲᖕᒪᑦ ᐊᖏᖃᑎᒌᖕᓂᒃᑯᑦ ᑐᓂᓯᓂᖅ?
	ᐊᖏᖃᑎᒌᖕᓂᒃᑯᑦ ᑐᓂᓯᓂᖅ ᑕᑯᒃᓴᐅᑎᑦᓯᓂᐅᕗᖅ ᐅᒃᐱᕆᔭᖃᑦᓯᐊᕐᓂᕐᒥᒃ, ᐃᓚᓕᐅᔾᔨᓯᒪᓂᕐᒥᒃ, ᐊᒻᒪ ᑲᑐᔾᔨᖃᑎᒌᖕᓂᕐᒥᒃ. ᑕᓯᐅᖅᑕᐅᓪᓗᓂ ᐱᓕᕆᔾᔪᓯᒃᑯᑦ, ᐃᓱᒪᓕᐅᕆᔪᓐᓇᖅᑎᑦᓯᕗᖅ ᐱᓕᕆᐊᒃᓴᓂᒃ ᐱᓕᕆᐊᖑᔪᓂᒃ, ᑮᓇᐅᔭᓂᒃ ᓴᓂᕐᕙᒃᑕᐅᔪᓂᒃ, ᐊᒻᒪ ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓕᐅᕐᓂᕐᒧᑦ ᐆᒃᑐᕋᐅᑎᓂᒃ ᑕᐃᒃᑯᓄᖓ ᐃᓚᐅᔪᓄᑦ.
	ᑕᒪᓐᓇ ᑲᔪᓯᓂᕆᔭᐅᕙᒃᑐᖅ ᑕᐃᒪᐃᑉᐸᒃᐳᖅ ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᐱᓕᕆᖃᑎᒌᒃᐸᒃᑐᓄᑦ. ᐊᑐᓂ ᑲᑎᙵᔪᑦ ᑭᒡᒐᖅᑐᐃᔨᖃᖅᐳᑦ ᐱᖓᓱᓂᑦ ᐊᕐᕕᓂᓕᖕᓄᑦ ᑲᑐᔾᔨᖃᑎᒌᓂᑦ, ᐊᑐᓂ ᐱᓕᕆᔪᑦ ᓇᓕᐊᖕᓂᑐᐃᓐᓇᖅ ᐊᓐᓇᐅᒪ ᓯᕗᓪᓕᐅᑎᔪᒪᔭᖏᓐᓂᒃ. ᐊᑕᐅᑦᓯᒃᑯᑦ, ᑖᒃᑯᐊ ᐱᓕᕆᖃᑎᒌᒃᑐᑦ ᐅᖃᐅᓯᖃᖅᐸᒃᐳᑦ ᐊᑐᓂᑦ ᑲᑐᔾᔨᖃᑎᒌᖑᔫᑉ ᐱᓕᕆᐊᒃᓴᕆᔪᒪᔭᖏᓐᓂᒃ ᐊᑕᐅᑦᓯᒃᑯᓪᓗ ᐋᖅᑭᒃᓯᒪᓕᖅᑎᑦᓯᕙᒃᑐᑎᒃ ᖃᑦᓯᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐊᑐᓂᑦ ᐱᓕᕆᐊᖑᔪᓄᑦ.
	ᐊᖏᖃᑎᒌᖕᓂᖅᑕᖃᓕᖅᐸᒃᐳᖅ ᑭᒃᑯᓕᒫᑦ ᐃᑲᔪᖅᑐᐃᒑᖓᑕ ᑭᖑᓪᓕᖅᐹᖅᓯᐅᑎᒥᒃ ᐊᖏᖃᑎᒌᒍᑕᐅᔪᒥᒃ ᐊᖏᖃᑎᖃᙱᓪᓗᑎᒃ ᐱᔾᔪᑕᐅᔪᓂᒃ ᐱᒻᒪᕆᐊᓘᔪᓂᒃ.
	ᑲᑐᔾᔨᖃᑎᒌᖑᔪᑦ ᓂᕆᐅᒋᔭᐅᕗᑦ ᐱᓕᕆᖃᑎᒌᑦᓯᐊᕐᓗᑎᒃ, ᐱᓕᕆᖃᑎᖃᕐᓗᑎᒃ ᐱᓕᕆᖃᑎᒋᕙᒃᑕᒥᓂᒃ. ᑎᑭᐅᑎᓂᖅ ᐊᖏᖃᑎᒌᖕᓂᕐᒥᒃ ᐱᔭᕆᐊᖃᖅᐳᖅ ᐱᓕᕆᐊᖃᓪᓚᕆᒍᒪᓂᕐᒥᒃ ᐱᕕᒃᓴᒥᒃ ᐱᓇᔪᖕᓂᕐᒥᒡᓗ, ᑕᐃᒪᐃᓐᓂᖓᓄᓪᓗ ᐃᓚᐅᔪᑦ ᑲᔪᓯᓂᖃᑦᓯᐊᕐᓂᖅᓴᐅᕙᒃᐳᑦ ᐱᓕᕆᖃᑎᖃᓕᕌᖓᒥᒃ ᐱᓕᕆᖃᑎᒋᔭᒥᓂᒃ ᖃᐅᔨᔪᒪᓂᖃᑦᓯᐊᕐᓗᑎᒃ ᕿᓄᐃᓵᕈᓐᓇᕐᓗᑎᒡᓗ.
	ᐊᑖᓂ ᓇᓗᓇᐃᖅᓯᕗᖅ ᐃᓚᖏᓐᓂᒃ ᐊᔾᔨᒌᙱᓐᓂᖏᓐᓂᒃ ᑐᓐᓂᖅᑯᓯᐊᑦ ᐊᒻᒪ ᐊᖏᖃᑎᒌᖕᓂᒃᑯᑦ ᑐᓐᓂᖅᑯᓯᐊᑦ:
	ᐊᑐᖅᑕᐅᒐᔪᒃᑐᒃᑯᑦ ᑐᓐᓂᖅᑯᑕᐅᔪᑦ
	ᐊᖏᖃᑎᒌᖕᓂᒃᑯᑦ ᑐᓂᓯᓂᖅ
	ᓇᓗᓇᐃᔭᖅᓯᒪᑦᓯᐊᖅᑐᒥᒃ ᑎᑎᕋᖅᓯᒪᔪᒥᒃ ᑐᒃᓯᕋᐅᑎᖃᕆᐊᖃᖅᐳᖅ
	ᐊᔪᕐᓇᙱᑦᑐᑯᓗᖕᒥᒃ ᑎᑎᕋᖅᓯᒪᔪᒥᒃ ᐅᖃᐅᓯᒃᑯᓪᓘᓐᓃᑦ ᐱᔪᒪᓂᖃᕐᓂᕐᒥᒃ, ᑭᖑᓂᐊᒍᓪᓗ ᐊᖏᖃᑎᒌᒍᑕᐅᓯᒪᔪᒥᒃ ᐱᓕᕆᖃᑎᒌᖕᓂᕐᓂᒃ ᐱᓕᕆᖃᑎᒌᒃᑐᓄᑦ
	ᑮᓇᐅᔭᖃᖅᑎᑦᓯᔨ ᐃᓱᒪᓕᐅᕆᓲᖑᕗᖅ ᓇᓕᐊᖕᓂᒃ ᑲᑐᔾᔨᖃᑎᒌᓂᒃ ᐃᑲᔪᖅᑐᐃᓂᐊᕐᒪᖔᑦ, ᓇᓕᐊᒃ ᐱᓕᕆᐊᑦ ᑮᓇᐅᔭᖃᖅᑎᑕᐅᓂᐊᕐᒪᖔᑕ, ᐊᒻᒪ ᖃᑦᓯᓂᒃ ᑮᓇᐅᔭᓂᒃ ᓴᓂᕐᕙᐃᓂᐊᕐᒪᖔᑦ ᑕᒪᐃᓐᓄᑦ ᐱᓕᕆᐊᓄᑦ
	ᑮᓇᐅᔭᖃᖅᑎᑦᓯᔨ ᐋᖅᑭᒃᓯᒪᓕᖅᑎᑦᓯᕙᒃᐳᖅ ᓇᓕᐊᖕᓂᒃ ᑲᑐᔾᔨᖃᑎᒌᓂᒃ ᐃᓚᐅᔪᖃᕐᓂᐊᕐᒪᖔᑦ ᐱᓕᕆᖃᑎᒌᒃᑐᓂ ᑲᑎᓪᓗᒋᑦ ᖃᑦᓯᐅᓂᕆᔭᖏᓐᓂᒃ ᑮᓇᐅᔭᖁᑎᒋᔭᐅᔪᑦ, ᑖᒃᑯᐊᓕ ᐱᓕᕆᖃᑎᒌᒃᑐᑦ ᐋᖅᑭᒃᓯᒪᓕᖅᑎᑦᓯᕙᒃᑐᑎᒃ ᓇᓕᐊᒃ ᐱᓕᕆᐊᖑᔪᒃᓴᑦ ᑮᓇᐅᔭᖃᖅᑎᑕᐅᓂᐊᕐᒪᖔᑕ ᖃᑦᓯᓂᒡᓗ ᓴᓂᕐᕙᐃᔪᖃᕐᓂᐊᕐᒪᖔᑦ
	ᓇᓗᓇᐃᔭᖅᓯᒪᑦᓯᐊᖅᑐᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐱᔭᕆᐊᖃᕋᔪᒃᐳᖅ
	ᓇᓗᓇᐃᔭᖅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐱᔭᐅᔭᕆᐊᖃᙱᑦᑐᑦ
	ᓇᓗᓇᐃᕈᑎᖏᑦ ᑲᔪᓯᓂᖃᑦᓯᐊᕐᓂᕐᒧᑦ ᓇᓗᓇᐃᖅᑕᐅᕙᒃᐳᑦ ᑮᓇᐅᔭᖃᖅᑎᑦᓯᔨᒧᑦ
	ᓇᓗᓇᐃᕈᑎᖏᑦ ᑲᔪᓯᓂᖃᑦᓯᐊᕐᓂᕐᒧᑦ ᓄᓇᓕᖕᓂ−ᐊᐅᓚᑕᐅᕙᒃᐳᑦ ᐋᖅᑭᒃᓯᒪᓕᖅᑎᑕᐅᕙᒃᑐᑎᒡᓗ ᐱᓕᕆᖃᑎᒌᒃᑐᓂᑦ
	ᐊᐃᑦᑑᑎᑖᖅᑐᖅ ᐅᓂᒃᑳᕆᐊᖃᖅᐳᑦ ᑮᓇᐅᔭᖃᖅᑎᑦᓯᔨᒧᑦ
	ᐊᐃᑦᑑᑎᑖᖅᑐᖅ ᐅᖃᖃᑦᑕᐅᑎᖅᑳᓲᑦ


	05.

	ᖃᓄᐃᒻᒪᑦ ᐊᓐᓇᐅᒪ ᐊᑐᖅᐸᒃᐸ   ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒥᒃ
	ᐊᖏᖃᑎᒌᖕᓂᒃᑯᑦ ᑐᓂᓯᓂᖅ ᐅᒃᐱᕆᔭᐅᓂᒃᑯᑦ ᑐᙵᕕᖃᖅᓱᓂ ᑐᓂᓯᓂᐅᕗᖅ. ᒪᓕᒡᓗᒋᑦ ᓄᓇᓕᖕᓂ ᑐᙵᕕᒋᔭᐅᔪᑦ ᑲᓇᑕᒥ, ᐅᒃᐱᕆᔭᐅᓂᕐᒧᑦ−ᑐᙵᕕᓕᖕᒥᒃ ᑐᓂᓯᓂᖅ “ᐱᓕᕆᔾᔪᓯᐅᕗᖅ ᑐᓂᓯᓂᕐᒧᑦ ᑭᐅᓯᔾᔪᑕᐅᓪᓗᓂ ᓴᙱᓂᕆᔭᐅᔪᓄᑦ ᓇᓕᒧᒌᙱᓐᓂᐅᔪᓄᑦ ᑮᓇᐅᔭᖃᖅᑎᑦᓯᔨᓄᑦ, ᑮᓇᐅᔭᓕᐅᕋᓱᒃᑎᐅᙱᑦᑐᓄᑦ, ᐊᒻᒪ ᓄᓇᓕᖕᓄᑦ ᐱᔨᑦᑎᕋᖅᑕᖏᓐᓄᑦ.” ᐅᒃᐱᕆᔭᐅᓂᕐᒧᑦ−ᑐᙵᕕᓕᖕᒥᒃ ᑐᓂᓯᓂᖅ ᐃᓕᓴᖅᓯᕗᖅ ᑕᒪᒃᑯᐊ ᑲᑐᔾᔨᖃᑎᒌᖑᔪᑦ ᐱᓕᕆᐊᖃᖅᑳᖅᐸᒃᑐᑦ ᖃᐅᔨᒪᓛᖑᓂᖏᓐᓂᒃ ᓄᓇᓕᖏᑕ ᐱᔭᕆᐊᖃᖅᑕᖏᓐᓂᒃ ᖃᓄᕐᓗ ᓴᓂᕐᕙᐃᔪᓐᓇᕐᒪᖔᑕ ᐊᑐᖅᑕᐅᔪᓐᓇᖅᑐᓂᒃ ᐊᖑᒻᒪᑎᔪᒪᓂᕐᒧᑦ ᑕᒪᒃᑯᓄᖓ ᐱᔭᐅᔭᕆᐊᓕᖕᓄᑦ.
	ᐅᒃᐱᕆᔭᖃᕐᓂᖅ ᓄᓇᓕᖕᓂ ᖃᐅᔨᒪᓂᕆᔭᐅᔪᓂᒃ
	ᓄᓇᓕᖕᓂ ᑲᑐᔾᔨᖃᑎᒌᑦ ᓄᓇᕗᒻᒥ ᒫᓐᓇᑲᐅᑎᒋ, ᓄᓇᒥ ᖃᐅᔨᒪᓂᖃᖅᐳᑦ ᓄᓇᓕᖕᓂ ᐱᔭᐅᔭᕆᐊᓕᖕᓂᒃ ᖃᓄᕐᓗ ᑕᒪᒃᑯᐊ ᐊᖑᒻᒪᑎᔪᓐᓇᕐᒪᖔᑕ. ᐊᖏᖃᑎᒌᖕᓂᒃᑯᑦ ᑐᓂᓯᓂᖅ ᐃᓕᓴᖅᓯᕗᖅ ᓄᓇᓖᑦ ᐱᒻᒪᕆᐊᓗᖕᒥᒃ ᖃᐅᔨᒪᓂᖃᕐᓂᖏᓐᓂᒃ ᐋᖅᑭᒃᓱᖅᑕᐅᓯᒪᓪᓗᑎᒃ ᐃᓅᓯᕆᔭᐅᔪᒥ ᐊᑐᖅᓯᒪᔭᒥᑎᒍᑦ, ᐃᓕᖅᑯᓯᑐᖃᒃᑯᑦ ᑐᑭᓯᐅᒪᓂᕆᔭᐅᔪᑎᒍᑦ, ᐊᕗᖓᑲᓪᓚᒡᓗ ᐱᓕᕆᖃᑎᒌᒃᐸᖕᓂᕆᔭᐅᔪᑎᒍᑦ.
	ᐊᖏᖃᑎᒌᖕᓂᒃᑯᑦ ᑐᓂᓯᓂᖅ ᓇᓗᓇᐃᖅᓯᕗᖅ ᐊᔪᙱᓐᓂᖃᓪᓚᕆᖕᓂᖅ ᐱᑕᖃᕐᓂᖓᓂᒃ ᐅᖓᑖᓄᑦ ᐊᔪᙱᔾᔪᑎᓂᒃ ᓯᓚᑖᓂᙶᖅᑐᓂᒡᓗ ᖃᐅᔨᓴᖅᓯᓂᕐᓂᒃ − ᖃᐅᑕᒫᑦ ᐊᑐᖅᑕᐅᕙᒃᐳᖅ ᓄᓇᓕᖕᓂ−ᐊᐅᓚᑕᐅᔪᓂᒃ ᐱᓕᕆᓂᕆᔭᐅᕙᒃᑐᓂ, ᑕᒪᓐᓇᓗ ᐊᔪᙱᓐᓂᕆᔭᐅᔪᖅ ᐱᒻᒪᕆᐊᓘᒋᕗᖅ. ᐅᒃᐱᕆᔭᖃᕐᓂᖅ ᓄᓇᓕᖕᓂ ᖃᐅᔨᒪᓂᕆᔭᐅᔪᓂᒃ ᑐᕌᖅᑎᑦᓯᕙᒃᐳᖅ ᐊᒃᑐᐊᓂᖃᕐᓂᖅᓴᓂᒃ ᑲᔪᓯᓂᖃᑦᓯᐊᖅᑐᓂᒡᓗ ᐊᑐᕐᓂᕐᒥᒃ ᐊᑐᖅᑕᐅᔪᓐᓇᖅᑐᓂᒃ, ᑕᒪᒃᑯᐊ ᐋᖅᑭᒃᓯᒪᓕᖅᑎᑕᐅᔪᑦ ᑐᙵᕕᖃᖅᑎᑕᐅᓂᖏᓐᓄᑦ ᐱᔭᐅᔭᕆᐊᓕᖕᓄᑦ ᐃᓱᒪᒋᔭᐅᕙᒃᑐᓄᓪᓗ ᓄᓇᓕᖕᓂ ᐱᔨᑦᑎᕋᕐᕕᐅᕙᒃᑐᓂ.

	ᐱᓕᕆᐊᒃᓴᕆᔭᐅᔪᑦ ᑲᑐᔾᔭᐅᓪᓗᓂ ᑲᒪᒋᔭᒃᓴᕆᔭᐅᓪᓗᓂ
	ᐊᖏᖃᑎᒌᖕᓂᒃᑯᑦ ᑐᓂᓯᓂᖅ, ᐱᓕᕆᐊᒃᓴᕆᔭᐅᓂᖅ ᑐᙵᕕᖃᖅᐳᖅ ᐱᓕᕆᖃᑎᒌᑦ ᐱᓕᕆᖃᑎᒌᒃᐸᖕᓂᖏᓐᓂᒃ ᑲᒪᒋᔭᐅᙱᖔᖅᓱᑎᒃ ᑮᓇᐅᔭᖃᖅᑎᑦᓯᔨᓄᑦ. ᐊᐃᑦᑑᓯᐊᑦ ᓵᑕᒃᓴᐅᕗᑦ ᐃᒻᒥᖕᓄᑦ ᐃᓱᒪᓕᐅᕆᖃᑎᒌᖕᓂᒃᑯᑦ ᓴᖅᑭᔮᖅᑐᒃᑯᓪᓗ. ᐋᖅᑭᒃᓯᙱᓪᓗᑎᒃ ᓇᓗᓇᐃᔭᖅᑕᐅᓯᒪᕙᒌᖅᑐᓂᒃ ᐆᒃᑐᕋᐅᑎᓂᒃ ᑲᔪᓯᓂᖃᑦᓯᐊᕐᓂᕐᒧᑦ, ᑖᓐᓇ ᐊᑐᖅᑕᐅᕙᒃᑐᖅ ᐱᕕᒃᓴᖃᖅᑎᑦᓯᕗᖅ ᑲᑐᔾᔨᖃᑎᒌᓂᒃ ᓇᓗᓇᐃᖅᓯᓂᕐᒥᒃ ᐋᖅᑭᒋᐊᖅᓯᓂᕐᒥᒡᓗ ᐊᒃᑐᖅᓯᓂᕆᕙᒃᑕᖏᓐᓂᒃ ᒪᓕᒃᑐᖃᖅᓱᓂ ᐃᓅᓯᕆᔭᒥᓂᒃ ᐊᑐᖅᓯᒪᔭᖏᓐᓂᒃ ᐊᓯᔾᔨᖅᐸᓪᓕᐊᔪᓂᒡᓗ ᐱᔭᐅᔭᕆᐊᓕᖕᓂᒃ. ᐱᓕᕆᖃᑎᒌᓄᑦ−ᑐᙵᕕᓖᑦ ᓵᑕᐅᔪᓐᓇᕐᓂᖅ ᐱᕚᓪᓕᖅᑎᑦᓯᕙᒃᐳᖅ ᐃᓕᑦᑎᕙᓪᓕᐊᓂᕐᒥᒃ, ᓱᓕᓂᕐᒥᒃ, ᐊᓯᔾᔨᒐᒃᓴᐅᔪᓐᓇᕐᓂᕐᒥᒡᓗ, ᑕᐅᑐᒐᖃᕐᓂᕐᒥᒃ ᒪᓕᑦᓯᐊᕐᓂᕐᒥᒃ ᑐᑭᖃᑦᓯᐊᖅᑐᓂᒃ, ᓄᓇᓕᖕᓂ−ᓇᓗᓇᐃᖅᑕᐅᓯᒪᔪᓂᒃ ᖃᓄᐃᓕᖓᓕᕐᓂᕆᔭᐅᔪᓂᒃ ᑕᐃᒪᐃᓕᐅᕐᓂᕐᒥᓂᓗ ᑕᑯᒃᓴᐅᑦᓯᐊᕐᓂᕐᒥᒃ ᖃᓄᖅ ᐋᖅᑭᒃᓯᒪᓕᖅᑎᑕᐅᔪᑦ ᐊᑐᖅᑕᐅᔪᓐᓇᖅᑐᓪᓗ ᐊᐅᓚᑕᐅᕙᖕᒪᖔᑕ.

	ᓯᕗᓪᓕᖅᐸᐅᔾᔭᐅᓯᒪᔪᑦ
	ᐊᓐᓇᐅᒪ ᑕᓪᓕᒪᑦ ᓯᕗᓪᓕᐅᑎᔪᒪᓪᓗᐊᖅᑕᖏᑦ ᐋᖅᑭᒃᓱᖅᑕᐅᓯᒪᕗᑦ ᑐᑭᓯᐅᒪᓂᖃᖅᓱᑎᒃ ᐊᑐᓂ ᐊᒃᑐᐊᓂᖃᕐᓂᖏᓐᓂᒃ ᐃᓅᖃᑎᒌᓄᑦ, ᑮᓇᐅᔭᓕᐅᕋᓱᐊᖕᓂᕐᒧᑦ ᐱᕙᓪᓕᐊᓂᕐᒧᓪᓗ, ᐊᒻᒪ ᓄᓇᒥ ᐊᕙᑎᒧᑦ ᓄᓇᕗᒻᒥ:
	ᐃᓄᐃᑦ ᓱᕈᓰᑦ ᒪᒃᑯᒃᑐᓪᓗ
	ᓴᓇᙳᐊᕐᓂᖅ ᐃᓕᖅᑯᓯᓕᕆᓂᕐᓗ
	ᐃᓕᓐᓂᐊᕐᓂᖅ ᐃᓕᑦᑎᕙᓪᓕᐊᓂᕐᓗ
	ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᖅ ᐊᒻᒪ ᐃᓅᑦᑎᐊᕐᓂᖅ
	ᓄᓇᓕᖕᓂ−ᓇᓗᓇᐃᖅᑕᐅᓯᒪᔪᑦ ᐱᕕᒃᓴᐃᑦ
	ᑖᒃᑯᐊ ᓯᕗᓪᓕᐅᔾᔭᐅᖁᔭᐅᔪᑦ ᐱᔮᖅᑯᑕᐅᓪᓗᑎᒃ ᐊᔾᔨᒌᙱᑦᑑᑕᐅᕗᑦ ᓄᓇᓕᖕᓂ ᑲᑐᔾᔨᖃᑎᒌᑦ ᐃᓱᒪᖅᓱᕐᓗᑎᒃ ᐋᖅᑭᒃᓱᐃᔪᓐᓇᕐᓗᑎᒃ ᐱᓕᕆᐊᒃᓴᓂᒃ ᓴᖅᑭᑦᑎᓇᓱᒋᔭᒥᓂᒃ ᐊᑕᐅᓯᕐᒥᒃ ᐊᑕᐅᓯᐅᙱᑦᑐᒥᒡᓘᓐᓃᑦ ᓯᕗᓪᓕᐅᔾᔭᐅᔭᕆᐊᓕᖕᓂᒃ, ᒪᓕᙱᖔᕐᓗᑎᒃ ᓲᖑᔪᓂᒃ ᑮᓇᐅᔭᖃᖅᑎᑦᓯᔨᓄᑦ ᒪᓕᒋᐊᓕᖕᓂᒃ.
	ᐊᓐᓇᐅᒪ ᐱᑎᑦᓯᕙᒃᑭᕗᖅ ᐊᓯᔾᔨᒋᐊᒐᒃᓴᐅᔪᒥᒃ, ᐊᕐᕌᒍᒐᓴᖕᓄᑦ ᑮᓇᐅᔭᖃᖅᑎᑦᓯᓂᕐᒥᒃ ᐅᑯᑎᒎᓇᖅ, ᐱᔪᓐᓇᖅ ᐱᓕᕆᕝᕕᒋᔭᐅᕙᒃᑐᓄᑦ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᖃᑎᒌᒃᐸᒃᑐᓄᑦ. ᑲᑐᔾᔨᖃᑎᒌᒡᕖᑦ ᐱᔪᓐᓇᖅᑕᑦ ᑮᓇᐅᔭᖃᖅᑎᑕᐅᔾᔪᑎᖏᓐᓂᑦ ᐱᒋᐊᕈᑎᒃᓴᓂᑦ ᓄᑖᓂᑦ ᐱᓕᕆᐊᒃᓴᓂᑦ, ᒪᑭᒪᑎᑦᓯᓗᑎᒃ ᐱᑕᖃᒌᑦᑐᓂᒃ ᐱᓕᕆᐊᒃᓴᓂᑦ, ᓴᙱᒃᑎᒋᐊᕐᓗᒍᓘᓐᓃᑦ ᐊᐅᓚᓂᕆᔭᐅᔪᑦ.


	ᕿᒥᕐᕈᓂᖅ ᐊᐃᑦᑑᑎᓄᑦ ᐱᓕᕆᔾᔪᓯᕐᒥᑦ
	ᐊᓐᓇᐅᒪᒥ, ᑐᓂᓯᓂᖅ ᐅᖓᑖᓅᖓᕗᖅ ᑐᓂᐅᖅᑲᐃᓂᕐᒧᑦ ᑮᓇᐅᔭᓂᒃ; ᑲᑐᔾᔭᐅᓪᓗᓂ ᐱᕙᓪᓕᐊᓂᐅᕗᖅ ᑐᙵᕕᖃᖅᓱᓂ ᐊᒥᖅᑳᖃᑎᒌᖕᓂᕐᒥᒃ, ᐃᓕᑦᑎᕙᓪᓕᐊᓂᕐᒥᒃ, ᐊᒻᒪ ᐃᓅᖃᑎᒌᖕᓂᕐᒥᒃ−ᐋᖅᑭᒃᓱᐃᕙᓪᓕᐊᓂᕐᒥᒃ. ᑕᓯᐅᖅᑕᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᐱᓗᐊᙳᐊᖅᑐᒥᒡᓗ ᑐᙵᕕᒋᔭᐅᔪᒧᑦ ᐋᔩᖃᑎᒌᖕᓂᒃᑯᑦ (ᐋᖅᑭᒃᓯᒪᓕᖅᑎᑦᓯᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ), ᐊᑐᖅᐸᓪᓕᐊᔭᕗᑦ ᑕᐅᑐᒐᖃᖅᐳᖅ ᑭᒃᑯᑐᐃᓐᓇᓄᑦ ᖃᓄᐃᙱᑦᓯᐊᕈᓐᓇᕐᓂᕐᒥᒃ ᓴᙱᓂᕆᔭᐅᔪᒥᒡᓗ ᐱᓕᕆᖃᑎᒌᖕᓂᕐᒥ.
	ᑕᕝᕙᓂ ᐊᕕᒃᓯᒪᓂᕐᒥ, ᑕᑯᓂᐊᖅᐳᑎᑦ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᕿᒥᕐᕈᐊᖅᓯᓂᕐᒥᒃ ᑐᓐᓂᖅᑯᑕᐅᕙᒃᑐᓄᑦ ᑲᔪᓯᓂᕆᔭᐅᕙᒃᑐᒥᒃ, ᐱᔪᒪᓂᕆᔭᐅᔪᒥᒃ ᑭᖑᓪᓕᖅᐹᒧᑦ ᐅᓂᒃᑲᐅᓯᐅᓂᖓᓄᑦ.
	1. ᐃᓚᐅᖃᑕᐅᔪᒪᔾᔪᑎ
	ᐊᓐᓇᐅᒪ ᒪᑐᐃᖅᓯᕗᖅ ᐱᔪᒪᔾᔪᑎᒥᒃ ᐃᓚᐅᖃᑕᐅᔪᒪᔪᓄᑦ ᐊᑕᐅᓯᕐᒥ ᐊᑕᐅᓯᐅᙱᑦᑐᒥᒡᓘᓐᓃᑦ ᓯᕗᓪᓕᐅᑎᔪᒪᔭᑦᑎᓐᓂ. ᐃᓚᐅᖃᑕᐅᔪᒪᔾᔪᑎᑦ ᑐᕌᖓᑎᑕᐅᕗᑦ ᐊᑐᐃᓐᓇᐅᓗᑎᒃ ᐊᒻᒪ ᓈᒻᒪᒡᓗᑎᒃ, ᑕᐅᑐᒐᖃᕐᓗᑎᒃ ᑲᑐᔾᔨᖃᑎᒌᒡᕕᖕᒥ ᐃᓗᓕᖏᓐᓂᒃ, ᐃᓚᐅᔪᒪᓂᖃᕐᓗᑎᒃ ᐱᓕᕆᖃᑎᒌᒃᑐᓂᒃ ᐱᓕᕆᔾᔪᓯᕐᓂᒃ, ᐊᒻᒪ ᑐᑭᓕᐊᖅᑎᑦᓯᓗᑎᒃ ᑐᕌᒐᕆᔭᐅᔪᓂᒃ ᐊᒻᒪ ᐱᒻᒪᕆᐅᒋᔭᐅᔪᓂᒃ ᐊᓐᓇᐅᒪᒧᑦ. ᐱᓇᔪᒃᑐᑦ ᓇᐃᑦᑐᒥᒃ ᐅᓂᒃᑲᐅᓯᖃᖁᔭᐅᕗᑦ ᐱᓕᕆᐊᕆᔪᒪᔭᒥᓂᒃ, ᑭᓯᐊᓂ ᐱᓕᕆᐊᖅ ᐊᑕᖏᕐᓗᒍ ᐱᕙᓪᓕᐊᑎᑕᐅᔭᕆᐊᑐᙱᑦᑐᖅ.
	ᐃᓚᐅᖃᑕᐅᔪᒪᔾᔪᑎᑦ ᐱᔭᐅᔪᓐᓇᖅᐳᖅ ᐃᓄᒃᑎᑐᑦ ᖃᓪᓗᓈᑎᑐᓪᓗ annauma.ca/iu/granting-opportunities.  ᐊᖏᖅᓯᓲᖑᖕᒥᔪᒍᑦ ᐅᖃᐅᓯᒃᑯᑦ ᐃᓚᐅᖃᑕᐅᔪᒪᔾᔪᑎᓂᒃ ᐃᓄᒃᑎᑐᑦ ᖃᓪᓗᓈᑎᑐᓪᓗ.

	2. ᐊᑦᑕᕐᓇᖅᑐᑦ ᐊᒻᒪ ᐱᑐᐃᓐᓇᕆᐊᖃᓕᕐᓂᖅ
	ᐊᓐᓇᐅᒪ ᐱᓕᕆᕝᕕᐅᑉ ᐃᓗᐊᓂ ᐱᓕᕆᖃᑎᒌᑦ ᕿᒥᕐᕈᕙᒃᐳᑦ ᑕᒪᐃᓐᓂᒃ ᐃᓚᐅᖃᑕᐅᔪᒪᔪᓂᒃ ᐊᒻᒪ ᐱᓕᕆᑦᓯᐊᖅᓱᑎᒃ ᕿᒥᕐᕈᕙᒃᑐᑎᒃ, ᑕᐃᒪᐃᑦᑕᕆᐊᖃᖅᑎᑕᐅᓪᓗᑎᒃ ᑲᓇᑕᒥ ᑖᒃᓯᓕᕆᔨᒃᑯᓐᓂᑦ. ᖃᐅᔨᓴᕐᓂᖅ ᑐᙵᕕᖃᖅᑐᖅ ᐊᒥᓱᒐᓚᓐᓂᑦ ᒪᓕᑦᑕᐅᔭᕆᐊᓕᓐᓂᑦ, ᐃᓚᒋᔭᐅᑦᓱᑎᒃ:
	ᑮᓇᐅᔭᓕᐅᕋᓱᐊᒃᑎᐅᙱᑦᑐᑦ ᖃᓄᐃᓕᖓᓂᖓ
	ᐃᓚᒋᔭᐅᑦᓯᐊᖅᑐᖅ ᓄᓇᕗᒻᒥ ᒪᓕᒐᖅᑎᒍᑦ ᐊᑎᓕᐅᕆᔨᓄᑦ
	ᐱᓕᕆᖃᑦᑕᖅᓯᒪᔭᖏᑦ ᐊᓐᓇᐅᒪ ᐊᐃᑦᑑᑎᓄᑦ
	ᐊᐅᓚᑦᑎᕝᕕᖃᕐᓂᕐᒧᑦ ᐊᑐᖅᑕᐅᕙᒃᑐᑦ
	ᑲᔪᓯᑦᓯᐊᖅᓯᒪᓂᖏᑦ
	ᐃᖅᑲᓇᐃᔭᕐᕕᐅᑉ ᐃᓗᐊᓂ ᐱᔪᓐᓇᕐᓂᕆᔭᐅᔪᑦ
	ᐊᓐᓇᐅᒪ ᑐᒃᓯᕋᑐᐃᓐᓇᕆᐊᓕᒃ ᑐᑭᓯᒋᐊᒐᒃᓴᒃᑲᓐᓂᕐᓂᒃ ᑲᑐᔾᔨᖃᑎᒌᓂᒃ ᐃᑲᔪᕈᒪᓪᓗᑎᒃ ᖃᐅᔨᓴᕐᓂᕐᒥᒃ ᐃᓱᒫᓘᑕᐅᔪᓂᒃ.
	ᑕᒪᓐᓇ ᐱᓕᕆᐊᖑᓚᐅᖅᑎᓪᓗᒍ, ᐊᑐᓂ ᑲᑐᔾᔨᖃᑎᒌᑦ ᖃᐅᔨᓴᖅᑕᐅᓂᐊᖅᐳᑦ ᐊᑦᑎᒃᑐᒦᒻᒪᖔᑕ, ᐊᑯᓐᓂᖅᓱᕐᒪᖔᑕ, ᐅᕝᕙᓘᓐᓃᑦ ᖁᑦᑎᒃᑐᒦᒻᒪᖔᑕ ᐃᓱᒫᓘᑕᐅᔪᑦ. ᐊᓐᓇᐅᒪ ᑮᓇᐅᔭᖃᖅᑎᑦᓯᒐᔪᙱᓚᖅ ᑲᑐᔾᔨᖃᑎᒌᖑᔪᓄᑦ ᐃᓱᒫᓘᑎᖃᕐᔪᐊᖅᑐᓄᑦ, ᑭᓯᐊᓂ ᐃᑲᔪᕈᒪᑐᐃᓐᓇᕆᐊᓕᒃ ᑲᑐᔾᔨᖃᑎᒌᖑᔪᒥ ᐱᕙᒌᔭᕐᓂᕐᒧᑦ ᓯᕗᓂᒃᓴᒥ ᐊᐃᑦᑑᑎᓄᑦ ᐃᖏᕐᕋᓂᐅᔪᒧᑦ.
	ᑲᑐᔾᔨᖃᑎᒌᓕᒫᑦ ᑐᓴᐅᒪᑎᑕᐅᓂᐊᖅᑐᑦ ᖃᓄᐃᓕᖓᓕᕐᓂᐅᔪᓂᑦ ᖃᐅᔨᓴᖅᑕᖏᓐᓂᑦ ᐃᑲᔪᖅᑕᐅᑐᐃᓐᓇᕆᐊᖃᖅᓱᑎᒡᓗ ᒥᑭᒡᓕᒋᐊᖁᓪᓗᒋᑦ ᓴᖅᑭᑦᓯᓗᑎᒡᓘᓐᓃᑦ ᓇᓕᐊᖕᓂᑐᐃᓐᓇᖅ ᓇᓗᓇᐃᖅᑕᐅᓯᒪᔪᓂᑦ ᐃᓱᒫᓘᑕᐅᔪᓂᑦ, ᐱᔪᒪᒍᑎᒃ.

	3. ᓂᕈᐊᕐᓂᖅ ᐱᓕᕆᖃᑎᒌᓂᒃ
	ᖄᒃᑲᓐᓂᐊᒍᑦ ᐊᑦᑕᕐᓇᖅᑐᓂᒃ ᖃᐅᔨᓴᕐᓂᕐᒥᒃ, ᐊᓐᓇᐅᒪ ᐱᓕᕆᔨᖏᑦ ᖃᐅᔨᓴᖅᐸᒃᐳᑦ ᑕᒪᐃᓐᓂᒃ ᐱᓇᔫᑎᓂᒃ ᐊᑐᖅᓱᑎᒃ ᑐᑭᓯᓇᑦᓯᐊᖅᑐᓂᒃ ᕿᒥᕐᕈᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ ᑐᓴᐅᒪᑎᑕᐅᓪᓗᑎᒃ ᐊᔪᕆᖅᓲᔾᔨᓯᒪᓪᓗᑎᒃ ᑐᓂᓯᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᖏᓐᓂᒃ (ᑲᑎᒪᔨᓂᒃ). ᑲᑎᒪᔨᑦ, ᓄᓇᓕᖕᓂ ᑭᒡᒐᖅᑐᐃᔨᖃᖅᓱᑎᒃ ᐊᒻᒪ ᐊᓐᓇᐅᒪ ᑲᑎᒪᔨᖃᖅᓱᑎᒃ, ᐅᖃᐅᔾᔪᐃᕙᒃᐳᑦ ᕿᒥᕐᕈᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ, ᑲᑎᙵᔪᑦ ᐋᖅᑭᒃᓯᒪᓂᖏᓐᓂᒃ, ᐊᒻᒪ ᑕᒪᐃᓐᓂᒃ ᐊᐃᑦᑑᑎᓄᑦ ᐱᓕᕆᔾᔪᓯᕐᓂᒃ, ᐃᑲᔪᖅᐸᒃᑐᑎᒃ ᑐᑭᓕᐊᑦᓯᐊᕋᓗᐊᕐᒪᖔᑕ ᐃᓄᒃᑎᑐᑦ ᐃᑲᔪᖅᑏᑦ ᐊᒻᒪ ᓄᓇᓕᖕᓂ ᓯᕗᓪᓕᐅᔾᔭᐅᔪᒪᔪᑦ.
	ᓂᕈᐊᕐᓂᕐᒧᑦ ᒪᓕᒃᑕᐅᔪᒃᓴᑦ ᓇᓗᓇᐃᔭᖅᑕᐅᓯᒪᑦᓯᐊᖅᑐᑦ ᐃᓚᖓᓂ ᑕᐃᔭᐅᔪᖅ “ᐊᔪᙱᑎᑕᐅᔪᑦ ᐊᒻᒪ ᒪᓕᑦᓯᐊᖅᑐᑦ.”
	ᐱᓇᔪᒃᑐᓕᒫᑦ ᑐᓴᖅᑎᑕᐅᓂᐊᖅᑐᑦ ᐊᖏᖅᑕᐅᒍᑎᒃ ᐱᓕᕆᖃᑎᒌᓄᑦ ᐃᓗᐊᓂ ᐊᕐᕕᓂᓖᑦ ᐱᓇᓱᐊᕈᓰᑦ ᐃᓚᐅᖃᑕᐅᔪᒪᔾᔪᑎ ᒪᑐᓚᐅᖅᑎᓪᓗᒍ. ᐱᓇᔪᒃᑐᑦ ᓂᕈᐊᖅᑕᐅᙱᑦᑐᑦ ᑲᑎᙵᔪᓄᑦ ᑐᓴᖅᑎᑕᐅᓂᐊᖅᐳᑦ ᐃᑲᔪᖅᓱᖅᑕᐅᓗᑎᒡᓗ.

	4. ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᑲᑎᒪᓃᑦ
	ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᑲᑎᒪᓃᑦ ᐱᓕᕆᐊᖑᕙᒃᐳᑦ ᒪᕐᕉᖕᓄᑦ ᐃᑲᕐᕋᓄᑦ−ᐱᖓᓱᓄᑦ ᑲᑎᒪᓂᕐᓂ, ᖃᕆᑕᐅᔭᒃᑯᓪᓘᓐᓃᑦ ᐅᐸᒃᓯᒪᓗᑎᒡᓘᓐᓃᑦ. ᑕᒪᓐᓇ ᐱᕕᒃᓴᖅ ᐱᕕᒃᓴᖃᖅᑎᑦᓯᕙᒃᐳᖅ ᐃᓚᐅᔪᓂᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᑐᑭᓯᐅᒪᖃᑎᒌᖕᓂᕐᒥᒃ, ᐊᖏᖃᑎᒌᒍᓐᓇᕐᓂᕐᒥᒃ ᐱᓕᕆᐊᖑᔪᓄᑦ ᑮᓇᐅᔭᖁᑎᒋᔭᐅᔪᓄᓪᓗ ᓴᓂᕐᕙᒃᑕᐅᓯᒪᔪᓄᑦ, ᓇᓗᓇᐃᖅᓯᓂᕐᒥᒃ ᑲᔪᓯᓂᖃᑦᓯᐊᕐᓂᕐᒥᒃ ᐊᑕᐅᑦᓯᒃᑯᑦ, ᐋᖅᑭᒃᓯᒪᓕᖅᑎᑦᓯᓂᕐᒥᒡᓗ ᖃᓄᖅ ᐊᑕᖃᑎᒌᖏᓐᓇᕈᓐᓇᕐᓂᕐᒥᒃ.
	ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᑲᑎᒪᓃᑦ ᓇᓗᓇᐃᔭᖅᑕᐅᓯᒪᑦᑎᐊᖅᑐᑦ ᐊᑖᓂ.


	5. ᐅᓂᒃᑲᐅᓯᖃᕐᓂᖅ ᕿᒥᕐᕈᐊᖅᓯᒃᑲᓐᓂᕐᓂᖅ ᑮᓇᐅᔭᖃᖅᑎᑕᐅᓂᕐᒧᓪᓗ ᐊᖏᖃᑎᒌᒍᑕᐅᓯᒪᔪᖅ
	ᐊᖏᖃᑎᒌᖕᓂᒃᑯᑦ ᑐᓂᓯᓚᐅᖅᑎᓪᓗᒋᑦ, ᐊᓐᓇᐅᒪ ᐋᖅᑭᒃᓱᐃᕙᒃᐳᖅ ᐅᓂᒃᑳᓂᒃ, ᑐᙵᕕᒋᔭᐅᓂᐊᖅᑐᒥᒃ ᐊᑐᓂ ᑲᑐᔾᔨᖃᑎᒌᖑᔪᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᒧᑦ. ᐃᓚᐅᖃᑕᐅᔪᑦ ᕿᒥᕐᕈᔪᓐᓇᖅᑎᑕᐅᔪᑦ ᐅᓂᒃᑳᖅᓯᒪᔪᒥᒃ ᐊᒻᒪᓗ ᐊᖏᕐᓗᒍ ᑎᑎᕋᖅᓯᒪᓂᖓᓂᒃ ᐅᕝᕙᓘᓐᓃᑦ ᐊᓯᔾᔩᖁᔨᓗᑎᒃ.
	ᐅᓂᒃᑳᓕᐊᖑᓯᒪᔪᑦ ᕿᒥᕐᕈᔭᐅᕌᓂᒃᓯᒪᓕᖅᐸᑕ ᐊᖏᖅᑕᐅᕌᓂᒃᓯᒪᓕᖅᐸᑕᓗ ᐱᓕᕆᖃᑎᒌᒃᑐᓄᑦ, ᐊᓐᓇᐅᒪ ᐱᓕᕆᖃᑎᒌᑦ ᐋᖅᑭᒃᓱᐃᓕᖅᐸᒃᐳᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᓂᒃ. ᑮᓇᐅᔭᑦ ᑐᓂᐅᖅᑲᖅᑕᐅᒐᔪᒃᐳᑦ ᐊᑐᖅᓱᑎᒃ 80/20 ᑐᓂᐅᖅᑲᐃᓂᕐᒧᑦ ᐊᑐᖅᑕᐅᕙᒃᑐᒥᒃ, ᐱᒋᐊᕐᓂᖓᓂ 80 ᐳᓴᓐᑎ ᓴᒃᑯᑕᐅᓪᓗᓂ ᐊᑐᓕᖅᑎᑕᐅᓚᐅᖅᑎᓪᓗᒍ ᐊᖏᖃᑎᒌᒍᑎ ᐊᒥᐊᒃᑯᖓᓗ 20 ᐳᓴᓐᑎ ᓴᒃᑯᑕᐅᓪᓗᓂ ᑭᖑᓂᐊᒍᑦ, ᓇᓗᓇᐃᖅᓯᒪᔪᖅ ᐊᖏᖃᑎᒌᒍᑎᒥ.

	08.
	6. ᑲᑎᒪᓯᒋᐊᒃᑲᓐᓂᕐᓗᑎᒃ
	ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᐱᓕᕆᖃᑎᒌᖕᓂᕐᓂ, ᐱᓕᕆᖃᑎᒌᑦ ᐊᖏᖃᑎᒌᒃᐸᒃᐳᑦ ᖃᖓᒃᑯᑦ ᑲᑎᒃᑲᓐᓂᓛᕐᒪᖔᑕ. ᑕᕝᕙᓂ ᑲᑎᒪᓂᕐᒥ, ᐃᓚᐅᔪᑦ ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᓯᕙᒃᐳᑦ, ᐊᒃᓱᕈᕐᓇᖅᑐᓂᒃ ᐅᖃᐅᓯᖃᖅᓱᑎᒃ, ᖁᕕᐊᓲᑎᖃᖅᓱᑎᒃ ᐃᓕᑦᑎᕙᓪᓕᐊᓂᕐᒥᒃ, ᓴᙱᒃᑎᒋᐊᖅᑎᑦᓱᕙᓪᓕᐊᖏᓐᓇᖅᓱᑎᒡᓗ ᐱᓕᕆᖃᑎᒌᒍᓯᕐᓂᒃ ᐊᐃᑦᑑᑎᓄᑦ ᐱᓕᕆᐊᖑᕙᒃᑐᑦ ᐅᖓᑖᓄᑦ. ᐊᓐᓇᐅᒪ ᐋᖅᑭᒃᓱᐃᕙᒃᐳᖅ ᐅᓂᒃᑳᒥᒃ ᑲᑎᒪᒃᑲᓐᓂᕐᓂᕐᒧᑦ ᓇᒃᓯᐅᑎᕙᒃᑐᓂᒋᓪᓗ ᐃᓚᐅᔪᓕᒫᓄᑦ ᕿᒥᕐᕈᔭᐅᓂᐊᕐᒪᑕ ᐊᖏᖅᑕᐅᓗᑎᒡᓗ.
	ᐊᑐᓂ ᑲᑎᙵᔪᑦ ᑲᑎᒃᑲᓐᓂᕐᓂᐊᖅᑐᑦ ᐊᑕᐅᓯᐊᕐᓗᑎᒃ. ᑲᑎᙵᔪᑦ ᐋᖅᑭᒃᓯᔪᓐᓇᕐᒥᔪᑦ ᐊᑕᐅᑦᓱᒃᑯᑦ ᑲᑎᒪᒐᔪᖕᓂᖅᓴᐅᔪᒪᓗᑎᒃ.

	7. ᑮᓇᐅᔭᑦ ᒥᒃᓵᓄᑦ ᐅᓂᒃᑳᕆᓂᖅ
	ᐅᓂᒃᑳᓕᐅᕆᐊᖃᙱᒃᑲᓗᐊᖅᑎᓪᓗᒋᑦ ᑮᓇᐅᔭᓕᕆᓂᕐᒧᑦ , ᑲᑐᔾᔨᖃᑎᒌᑦ ᐊᐱᕆᔭᐅᕗᑦ ᐊᕐᕌᒎᑉ ᓄᙳᐊᓂ ᓇᐃᓈᖅᓯᒪᔪᒥᒃ ᑮᓇᐅᔭᓕᕆᓂᕐᒧᑦ ᑕᑯᒃᓴᐅᑎᑦᓯᔪᒥᒃ ᖃᓄᖅ ᑮᓇᐅᔭᑦ ᐊᓐᓇᐅᒪᒥ ᐊᑐᖅᑕᐅᓚᐅᕐᒪᖔᑕ. ᑖᓐᓇ ᓇᐃᓈᖅᓯᒪᔪᖅ ᐊᔪᕐᓇᙱᑦᑐᑯᓘᔪᓐᓇᖅᐳᖅ ᑎᑎᕋᖅᓯᒪᓗᓂᓘᓐᓃᑦ ᑕᒻᒪᖅᓯᒪᔪᖅᓯᐅᖅᑕᐅᔭᕆᐊᖃᙱᓪᓗᓂᓗ ᓇᓗᓇᐃᔭᖅᓯᒪᙱᓪᓗᓂᓗ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ. ᑕᒪᓐᓇ ᐱᓕᕆᔾᔪᓯᖅ ᑐᙵᕕᖃᖅᐳᖅ ᐅᒃᐱᕆᔭᐅᔪᓐᓇᕐᓂᕐᒥᒃ ᑕᑯᒃᓴᐅᑎᑦᓯᓪᓗᓂᓗ ᐅᒃᐱᕆᔭᑦᓯᓐᓂᒃ ᑲᑐᔾᔨᖃᑎᒌᓂᒃ ᑮᓇᐅᔭᓂᒃ ᑲᒪᑦᓯᐊᕈᓐᓇᕐᓂᖏᓐᓂᒃ, ᐃᑲᔪᖅᑐᐃᓯᓐᓈᑦ ᑕᑯᒃᓴᐅᑦᓯᐊᕐᓂᕐᒥᒃ ᐊᒻᒪ ᐊᒥᖅᑳᕈᑕᐅᔪᓂᒃ ᓵᑕᐅᔪᓐᓇᕐᓂᕐᒥᒃ ᓴᖅᑭᑦᓯᙱᓪᓗᑎᒃ ᐊᒡᓚᕝᕕᓕᕆᔾᔪᑎᓄᑦ ᐊᒃᓱᕈᕐᓇᖅᑐᓂᒃ.

	8. ᐅᓂᒃᑳᖅᑐᐊᕐᓂᖅ
	ᐱᓕᕆᐊᒃᓴᑦ ᑲᔪᓯᕙᓪᓕᐊᑎᓪᓗᒋᑦ, ᐱᓕᕆᖃᑎᒌᑦ ᑲᔪᖏᖅᓴᖅᑕᐅᕗᑦ ᐊᒥᖅᑳᖃᑎᖃᖁᔭᐅᓪᓗᑎᒃ ᐊᒃᑐᐃᓂᐅᔪᓂᒃ ᐅᓂᒃᑳᓂᒃ ᐃᖕᒥᖕᓄᑦ ᐊᒻᒪ ᐊᓐᓇᐅᒪᒧᑦ. ᐊᔾᔨᙳᐊᑎᒍᑦ ᑕᕐᕆᔮᒃᓴᒃᑯᓪᓗ, ᐅᓂᒃᑳᖅᑐᐊᑎᒍᑦ ᐃᓚᐅᔪᓂᑦ, ᐱᕙᓪᓕᐊᔪᑎᒍᑦ ᐅᓂᒃᑳᓂᑦ, ᐊᒥᓲᓂᖏᓐᓂᑦ ᑎᑎᖅᑲᓂᑦ, ᑎᑎᕋᐅᔭᖅᓯᒪᔪᓂᑦ, ᑭᓱᑐᐃᓐᓇᓂᒡᓘᓐᓃᑦ ᐊᒃᑐᐃᓂᖕᒥᑦ. ᐊᓐᓇᐅᒪ ᐱᑎᑦᓯᓂᐊᖅᐳᖅ ᐊᑐᖅᑕᐅᖔᕈᓐᓇᖅᑐᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᑲᑐᔾᔨᖃᑎᒌᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐅᓂᒃᑳᖅᑐᐊᕐᓂᕐᒧᑦ. ᑖᓐᓇ ᑮᓇᐅᔭᖃᖅᑎᑕᐅᔾᔪᑎ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑕᐅᔾᔪᑎᒧᑦ ᐱᑎᑕᐅᔪᓄᑦ ᐱᓕᕆᖃᑎᒌᑦᑐᓄᑦ.

	09.
	ᑲᑎᒪᓃᑦ ᑐᓐᓂᖅᑯᓯᐊᖅᑎᑦᓯᓃᑦ ᐊᖏᖃᑎᒌᖕᓂᒃᑯᑦ
	ᑖᓐᓇ ᐊᒡᒍᖅᓯᒪᓂᖓ ᓇᓗᓇᐃᖅᓯᒃᑲᓐᓂᖅᐳᖅ ᖃᓄᖅ ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᑲᑎᒪᓃᑦ ᑕᐅᑦᑐᖃᕐᒪᖔᑕ.
	ᑐᔾᔭᐅᓪᓗᓂ ᐊᖏᖃᑎᒌᒍᑎ
	ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᐱᓕᕆᖃᑎᒌᖕᓂᑦ ᑕᓯᐅᖅᑕᐅᕙᒃᐳᑦ ᐊᒥᖅᑳᕈᑕᐅᔪᓄᑦ ᐊᖏᖃᑎᒌᒍᑕᐅᓯᒪᔪᓄᑦ ᐃᑲᔪᖅᑐᐃᔪᓂᒃ ᐅᒃᐱᕆᔭᐅᔪᓐᓇᕐᓂᕐᒥᒃ, ᑲᒪᒋᔭᖃᕐᓂᕐᒥᒃ, ᓵᑕᐅᓕᕈᓐᓇᕐᓂᕐᒥᒡᓗ ᑕᒪᓐᓇ ᐱᓕᕆᐊᖑᓂᓕᒫᖓᓂ. ᐱᒋᐊᓕᖅᑎᓪᓗᒍ ᓯᕗᓪᓕᕐᒥ ᐱᓕᕆᖃᑎᒌᖕᓂᖅ, ᐃᓚᐅᔪᑦ ᐊᐱᕆᔭᐅᕗᑦ ᕿᒥᕐᕈᐊᖅᓯᒃᑲᓐᓂᖁᔭᐅᓪᓗᑎᒃ ᐊᖏᖃᑎᖃᖁᔭᐅᓪᓗᑎᒡᓗ ᐊᒥᖅᑳᕈᑕᐅᔪᒥᒃ ᐊᖏᖃᑎᒌᒍᑕᐅᓯᒪᔪᒥᒃ ᓇᓗᙱᑦᓯᐊᕈᒪᓂᕐᒧᑦ ᑕᒪᓐᓇ ᐅᖃᖃᑎᒌᖕᓂᖅ ᐃᒃᐱᒋᔭᖃᑦᓯᐊᕋᓗᐊᕐᒪᖔᑦ, ᐋᖅᑭᒃᓯᒪᓕᖅᑎᑕᐅᔪᑦ ᐊᑕᐅᑦᓯᒃᑯᑦ ᐋᖅᑭᒃᑕᐅᕙᒃᑲᓗᐊᕐᒪᖔᑕ, ᐅᒃᐱᕆᔭᐅᔪᓐᓇᕐᓂᕐᓗ ᓴᐳᔾᔭᐅᓯᒪᒐᓗᐊᕐᒪᖔᑦ. ᐃᓚᐅᔪᑦ ᓂᕈᐊᕈᓐᓇᕐᒥᔪᑦ ᐋᖅᑭᒋᐊᖅᓯᔪᒪᓗᑎᒃ ᐃᓚᒋᐊᖅᓯᓗᑎᒡᓘᓐᓃᑦ ᐊᖏᕈᑎᒧᑦ.
	ᐊᖏᖃᑎᒌᒍᑏᑦ, ᐃᓄᐃᑦ ᖃᐅᔨᒪᔭᑐᖃᖏᓐᓃᙶᖅᑐᑦ, ᐅᑯᐊᖑᕗᑦ:
	ᓈᓚᑦᓯᐊᕐᓂᖅ  (ᑐᙵᓇᕐᓂᖅ)
	ᑐᙵᓱᒃᑎᑦᓯᖃᑦᑕᐅᑎᕗᒍᑦ ᒪᑐᐃᙶᑦᓯᐊᖅᓱᑕ ᓈᓚᑦᓯᐊᖅᓱᑕᓗ, ᑭᒃᑯᓕᒫᑦ ᐅᖃᒍᓐᓇᖅᑎᓪᓗᒋᑦ ᐅᓚᕕᓴᖅᑕᐅᙱᓪᓗᑎᒃ. ᐃᒃᐱᒍᓱᑦᓯᐊᕐᓂᖅ ᑕᑯᒃᓴᐅᕗᖅ ᕿᓄᐃᓵᕐᓂᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᒃᑯᓪᓗ.

	ᐃᓄᑦᓯᐊᕙᐅᓂᖅ ᑲᒪᑦᓯᐊᕐᓂᕐᓗ  (ᐃᓅᖃᑎᒌᑦᓯᐊᕐᓂᖅ)
	ᐃᓕᖅᑯᓯᖃᓲᖑᕗᒍᑦ ᐃᓄᑦᓯᐊᕙᐅᓗᑕ ᓂᐱᑭᑦᑐᒥ ᐅᖃᓕᒪᓗᑕᓗ. ᐃᑲᔪᖃᑦᑕᐅᑎᓲᖑᕗᒍᑦ ᓴᖅᑭᑦᑎᓯᕙᒃᑐᑕᓗ ᐊᕙᑎᒥᒃ ᐃᓚᐅᔪᓕᒫᑦ ᐊᑦᑕᕐᓇᙱᑦᑐᒦᓪᓗᑎᒃ ᖁᔭᒋᔭᐅᓪᓗᑎᒡᓗ.

	ᐃᓱᒪᓕᐅᖃᑎᒌᖕᓂᖅ  (ᐋᔩᖃᑎᒌᖕᓂᖅ)
	ᐱᓕᕆᖃᑎᒌᒃᐸᒃᐳᒍᑦ ᐅᖃᖃᑎᒌᖕᓂᒃᑯᑦ ᑐᑭᓯᐅᒪᖃᑦᑕᐅᑎᓂᒃᑯᓪᓗ. ᐃᓱᒪᓕᐅᕆᓂᖅ ᐋᖅᑭᒃᑕᐅᕙᒃᐳᖅ ᐊᑕᐅᑦᓯᒃᑯᑦ, ᐅᐱᒋᓪᓗᒋᑦ ᓴᙱᓂᕆᔭᖏᑦ ᐊᒥᓱᑦ ᓂᐱᒋᔭᐅᔪᑦ.

	ᓱᓕᑦᓯᐊᕐᓂᖅ ᑲᒪᒋᔭᖃᕐᓂᕐᓗ  (ᐱᑦᑎᐊᕐᓂᖅ)
	ᓱᓕᑦᓯᐊᖅᐳᒍᑦ ᐅᖃᐅᓯᑦᑎᓐᓂᒃ ᐱᓕᕆᓂᑦᑎᓐᓂᒡᓗ ᑲᒪᒋᔭᖃᖅᐸᒃᑐᑕᓗ ᖃᓄᖅ ᐃᑲᔪᖅᐸᖕᒪᖔᑦᑕ ᑲᔪᓯᕙᓪᓕᐊᓂᕆᔭᐅᔪᒥ.

	ᒥᑭᓪᓕᑎᕐᓂᖅ ᒪᑐᐃᙶᕐᓂᕐᓗ  (ᖃᓄᖅᑑᕐᓂᖅ)
	ᒪᑐᐃᖓᐃᓐᓇᖅᑐᒍᑦ ᓄᑖᓄᑦ ᐃᓱᒪᒋᔭᐅᔪᓄᑦ ᑕᐅᑐᖅᑰᖅᑕᐅᔪᓄᓪᓗ, ᐅᐱᒋᓪᓗᒋᑦ ᑕᒪᕐᒥᒃ ᖃᐅᔨᒪᓂᐅᔪᑦ ᓯᓚᑐᓂᕐᒥᒡᓗ ᑐᓂᔭᐅᔪᑦ ᐊᑐᕐᓂᑯᑎᒍᑦ ᐱᖅᑯᓯᑐᖃᒃᑯᓪᓗ.

	ᑲᙳᓇᖅᑐᑦ ᐊᒻᒪ ᐅᒃᐱᕆᔭᐅᔪᓐᓇᕐᓂᖅ  (ᐊᖏᖃᑎᒌᖕᓂᖅ)
	ᓴᐳᔾᔨᓯᒪᕗᒍᑦ ᐅᒃᐱᕆᔭᐅᔪᓐᓇᕐᓂᖏᓐᓂᒃ ᑖᒃᑯᐊ ᐱᓕᕆᖃᑎᒌᑦ. ᐅᓂᒃᑳᖅᑐᐊᑦ ᐅᖃᐅᓯᐅᔪᓪᓗ ᐅᖃᐅᓯᐅᔪᑦ ᐱᓕᕆᖃᑎᒌᑐᑦᓂᒃ ᑲᙳᓇᖅᑑᑎᑕᐅᖏᓐᓇᕐᓂᐊᖅᐳᑦ ᑭᓯᐊᓂ ᑲᑎᙵᔪᑦ ᐊᓯᐊᒍᑦ ᐊᖏᖅᐸᑕ.

	ᐅᓪᓗᖅ 1: ᑐᙵᕕᓕᐅᕐᓂᖅ ᐊᒻᒪ ᐃᓱᒪᒋᔭᐅᔪᓂᒃ ᑐᓴᖅᑎᑦᓯᓂᖅ
	ᐅᓪᓗᖅ ᓯᕗᓪᓕᖅ ᑕᐅᑐᒐᖃᖅᐳᖅ ᐋᖅᑭᒃᓱᐃᕙᓪᓕᐊᓂᕐᒥᒃ ᐊᒥᖅᑳᖃᑎᒌᖕᓂᕐᒥᒃ ᑐᑭᓯᐅᒪᓂᕐᒥᒃ ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ ᐃᓕᑦᑎᕙᓪᓕᐊᓂᕐᒥᒡᓗ ᐊᑐᓂᑦ ᑲᑐᔾᔨᖃᑎᒌᖑᔫᑉ ᖃᓄᐃᓕᐅᕈᒪᔭᖏᓐᓂᒃ. ᑲᑎᒪᓂᖅ ᐱᒋᐊᖅᑐᖅ ᐃᓚᐅᖃᑕᐅᔪᑦ ᑎᑭᑎᓪᓗᒋᑦ ᑐᙵᓱᒃᑎᑕᐅᓗᑎᒡᓗ, ᐃᓚᐅᓪᓗᓂ ᕿᒥᕐᕈᓂᖅ ᑲᑎᒪᔾᔪᑎᒃᓴᓂᒃ ᐊᒥᖅᑳᕈᑕᐅᔪᓪᓗ ᐊᖏᖃᑎᒌᒍᑎᑦ (ᑕᑯᓗᒍ ᖁᓛᓃᑦᑐᖅ).
	ᐃᓚᐅᖃᑕᐅᔪᑦ ᑭᓇᐅᓂᕐᒥᓂᒃ ᖃᐅᔨᑎᑦᓯᓗᑎᒃ ᑲᑐᔾᔨᖃᑎᒌᖏᓐᓂᒡᓗ, ᐅᖃᐅᓯᖃᖅᓱᑎᒃ ᓇᐃᑦᑐᒥᒃ ᐅᓂᒃᑲᐅᓯᖃᖅᓱᑎᒃ ᐱᓕᕆᐊᖏᓐᓂᒃ ᐱᔾᔪᑎᖏᓐᓂᒡᓗ. ᑲᑎᙵᔪᑦ ᐅᖃᐅᓯᖃᓕᕐᓗᑎᒃ ᖃᓄᖅ ᐃᓱᒪᓕᐅᕆᓂᐊᕐᒪᖔᑕ ᐱᓕᕆᕙᓪᓕᐊᓂᓕᒫᖓᓂ, ᐃᓚᐅᓪᓗᓂ ᖃᓄᖅ ᐊᖏᖃᑎᒌᖕᓂᖅᑕᖃᕐᓂᐊᕐᒪᖔᑦ ᖃᓄᕐᓗ ᐊᔾᔨᒌᙱᑦᑐᑦ ᐃᓱᒪᒋᔭᐅᔪᑦ ᑲᒪᒋᔭᐅᓂᐊᕐᒪᖔᑕ.
	ᑲᑐᔾᔨᖃᑎᒌᒡᕖᑦ ᑐᙵᓱᒃᑎᑕᐅᕗᑦ ᐃᓱᒪᒋᔭᒥᓂᒃ ᐅᓂᒃᑲᐅᓯᖃᖁᔭᐅᓪᓗᑎᒃ, ᓇᓗᓇᐃᖅᓯᓗᑎᒃ ᖃᓄᐃᓕᐅᕈᒪᖕᒪᖔᑕ, ᖃᓄᐃᒻᒪᑦ ᐱᓕᕆᐊᒃᓴᖅ ᐱᒻᒪᕆᐅᖕᒪᖔᑦ, ᖃᓄᖅ ᑲᔪᓯᑎᑕᐅᓂᐊᕐᒪᖔᑦ, ᑭᒃᑯᑦ ᐃᓚᐅᓂᐊᕐᒪᖔᑕ, ᖃᖓᒃᑰᕋᔭᕋᓱᒋᔭᐅᖕᒪᖔᑦ, ᖃᑦᓯᓂᒡᓗ ᑮᓇᐅᔭᓂᒃ ᑐᒃᓯᕋᖅᑐᖃᕐᓂᐊᕐᒪᖔᑦ. ᑖᓐᓇ ᐅᓪᓗᖅ ᐃᓱᓕᓐᓂᐊᖅᐳᖅ ᑲᑎᙵᓪᓗᑎᒃ ᐃᓛᒃᑰᖅᑐᓪᓗ ᐃᓱᒪᒃᓴᖅᓯᐅᕈᑎᖃᖅᓱᑎᒃ, ᐱᕕᒃᓴᖃᖅᑎᑦᓯᓪᓗᑎᒃ ᐃᓚᐅᔪᓂᒃ ᐊᒥᖅᑳᖃᑎᖃᕐᓂᕐᒥᒃ ᐃᓱᒪᒋᔭᒥᓂᒃ, ᐊᐱᖅᑯᑎᒃᓴᓂᒃ, ᓴᖅᑭᑉᐸᓪᓕᐊᔪᓂᒡᓗ ᐃᓱᒪᒋᔭᒃᓴᓂᒃ.

	ᓄᖅᑲᖕᒐᓐᓇᐅᑉ ᐅᓪᓗᖕᒐ
	ᐅᓪᓗᖅᑕᖃᐃᓐᓇᓲᖅ ᐊᑯᓐᓂᖕᒋᓐᓂ ᒪᕐᕉᒃ ᐊᐃᑦᑑᑎᓂᕐᓄᑦ ᐱᓕᕆᓐᓇᒥᑦ. ᑕᒪᓐᓇ ᐱᕕᒃᓴᖃᖅᑎᑦᑎᓂᐅᔪᖅ ᑐᓴᓚᐅᖅᑕᖕᒋᓐᓂᒃ ᐅᓪᓗᕐᒥ ᓯᕗᓪᓕᕐᒥ, ᐅᖃᐅᓯᖃᓚᐅᖅᑎᓪᓗᒋᑦ ᐊᐱᖅᑯᑎᖃᓚᐅᖅᑎᓪᓗᒋᓪᓘᓐᓃᑦ  ᐱᓕᕆᖃᑎᒋᔭᒥᓄᑦ, ᐊᒻᒪᓗ, ᑕᐃᒪᐃᒍᒪᒃᐸᑕ, ᐊᓯᔾᔩᔪᓐᓇᖅᑎᑕᐅᓗᑎᒃ ᐱᓕᕆᐊᕆᔭᒥᓄᑦ ᐃᓱᒪᒋᔭᖕᒋᓐᓂᒃ. ᑖᓐᓇ ᐅᓪᓗᖅ ᓄᖅᑲᖕᒐᑲᐃᓐᓇᕐᓂᖅ ᐱᕕᖃᖅᑎᑦᑎᔪᖅ ᓄᑖᓂᒃ ᐃᓱᒪᒋᔭᖕᒋᓐᓂᒃ ᐊᒻᒪᓗ ᐊᐱᖅᑯᑎᒃᓴᖕᒋᓐᓂᒃ ᓴᖅᑭᑉᐸᓪᓕᐊᔪᓂᒃ ᐊᒻᒪᓗ ᐃᑲᔫᑕᐅᔪᓐᓇᖅᑐᓂ ᐱᖃᑕᐅᔪᑦ ᐅᑎᖁᓪᓗᒋᑦ ᑲᑎᒪᓂᕐᒧᑦ ᐱᓱᒪᑦᑎᐊᕐᓂᖅᓴᐅᓕᕐᓗᑎᒃ ᐱᔪᒃᓯᕐᓗᑎᓪᓗ.

	ᐅᓪᓗᖅ 2: ᐊᖏᖃᑎᒌᖕᓂᓕᐅᕐᓂᖅ ᖃᐅᔨᓇᓱᐊᖕᓂᕐᓗ ᖃᓄᐃᓕᐅᖅᑕᐅᔪᒃᓴᓂᑦ
	ᐅᓪᓘᑉ ᐊᐃᑉᐸᖓ ᑕᐅᑐᒐᖃᖅᐳᖅ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ, ᑲᑐᔾᔨᓂᒃᑯᑦ ᐋᖅᑭᒃᓯᒪᓕᖅᑎᑦᓯᓂᕐᒥᒃ, ᑭᖑᓪᓕᕐᒥᒡᓗ ᐱᓕᕆᐊᖑᔪᒃᓴᓂᒃ. ᐃᓚᐅᔪᑦ ᐱᒋᐊᕈᑎᖃᖅᐸᒃᐳᑦ ᑕᑯᔭᖅᑐᒃᑲᓐᓂᖅᓱᑎᒃ ᑲᑎᙵᔪᑦ ᖃᓄᐃᓕᐅᕈᒪᓂᕆᔭᖏᓐᓂᒃ ᐃᓱᒪᒃᓴᖅᓯᐅᕈᑎᖃᖅᓱᑎᒡᓗ ᐃᓕᑕᐅᓚᐅᖅᑐᓂᒃ ᐅᓪᓗᕐᒥ ᓯᕗᓪᓕᖅᐹᒥ. ᑖᒃᑯᐊ ᐱᓕᕆᖃᑎᒌᒃᑐᑦ ᐱᓕᕆᖃᑎᒌᓕᖅᐸᒃᑐᑎᒃ ᐋᖅᑭᒃᓱᐃᕙᓪᓕᐊᔪᒪᓪᓗᑎᒃ ᐊᖏᖃᑎᒌᖕᓂᕐᒥᒃ, ᐃᓱᒪᒃᓴᖅᓯᐅᕈᑎᖃᖅᓱᑎᒃ ᖃᓄᖅ ᑕᒪᒃᑯᐊ ᐱᓕᕆᐊᖑᔪᒪᔪᑦ ᐊᑕᐅᑦᓯᒃᑰᖃᑎᖃᕐᒪᖔᑕ ᓄᓇᓕᖕᓂ ᓯᕗᓪᓕᖅᐸᐅᔾᔭᐅᓯᒪᔪᓄᑦ ᓄᓇᕗᒻᒥ ᓄᓇᓕᖕᓄᑦ.
	ᐃᓕᓐᓂᐊᖃᑕᐅᔪᑦ ᑲᑐᔾᔨᓪᓗᑎᒃ ᓇᓗᓇᐃᖅᓯᓂᕐᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᓴᓂᕐᕙᒃᑕᐅᔪᓂᑦ ᐅᖃᐅᓯᖃᕐᓂᕐᒥᓪᓗ ᐊᓯᔾᔨᕐᓂᐅᔪᓂᑦ ᑕᑯᔪᒪᔭᖏᓐᓂᑦ ᑐᑦᓯᕋᐅᑎᑎᒍᑦ ᐱᓕᕆᐊᓂᑦ. ᑲᑐᔾᔨᖃᑎᒌᑦ ᑐᙵᓱᒃᑎᑕᐅᕗᑦ ᐃᓱᒪᒃᓴᖅᓯᐅᕈᑎᖃᖁᔭᐅᓪᓗᑎᒃ ᑭᓱᑦ ᐱᒻᒪᕆᐅᒋᔭᖃᕐᒪᖔᑕ, ᑭᓱᒥᒃ ᐱᐊᓂᒃᓯᔪᒪᖕᒪᖔᑕ, ᖃᓄᕐᓗ ᑐᓴᐅᒪᑎᑦᓯᔪᒪᖕᒪᖔᑕ ᑐᑭᖓᓂᒃ ᐊᒃᑐᐃᓂᖏᓐᓂᒡᓗ ᐱᓕᕆᐊᖏᑦ.
	ᑲᑎᒪᓂᖅ ᐃᓱᓕᑉᐳᖅ ᐅᖃᐅᓯᖃᖅᓱᑎᒃ ᑭᖑᓪᓕᕐᒥ ᐱᓕᕆᐊᖑᔪᒃᓴᓂᒃ, ᐃᓚᒋᔭᐅᓪᓗᑎᒃ ᐸᕐᓇᐅᑎᑦ ᐱᒋᐊᒃᑲᓐᓂᕐᓂᕐᒧᑦ, ᑭᖑᓂᐊᒍᓪᓗ ᑭᖑᓪᓕᖅᐹᖅᓯᐅᑎᒥᒃ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᒪᑐᔭᐅᖁᓪᓗᒍ ᐱᓕᕆᐊᖑᔪᖅ.

	11.
	ᐊᑐᖅᑕᐅᔪᓐᓇᖅᑐᖅ ᑲᑎᒪᔾᔪᑎᒃᓴᑦ
	ᐊᑖᓂ ᑕᑯᓂᐊᖅᐳᑎᑦ ᐆᒃᑑᑎᒥᒃ ᑲᑎᒪᔾᔪᑎᒃᓴᐅᒐᔪᒃᑐᒥᒃ ᐊᖏᖃᑎᒌᖕᓂᒃᑯᑦ ᑐᓂᓯᓂᕐᒧᑦ ᑲᑎᒪᓂᕐᓂ.

	ᐅᓪᓗᖅ 1
	ᓯᕿᙳᔭᖅ
	ᑭᓱᒨᒻᒪᖔᑦ
	ᐃᓗᓕᖏᑦ
	10-15 ᒥᓂᑦᓯᓂᒃ
	ᑕᐃᑯᙵᕐᓗᑎᑦ 
	ᐃᓚᐅᔪᑦ ᐅᐸᒍᑎᓗᑎᒃ ᓇᓗᓇᐃᖅᑕᐅᓯᒪᔪᒧᑦ ᐃᓂᒧᑦ ᖃᕆᑕᐅᔭᒃᑯᓪᓘᓐᓃᑦ ᑲᑎᒪᓂᕐᒧᑦ.  
	15 ᒥᓂᑦᓯᓂᒃ
	ᑐᙵᓱᒋᑦ, ᑲᑎᒪᔾᔪᑎᒃᓴᑦ ᕿᒥᕐᕈᔭᐅᓂᖏᑦ, ᑲᑎᒪᕝᕕᖕᒥ ᑲᒪᒋᔭᐅᔪᑦ 
	ᖃᐅᔨᑎᑦᓯᔪᖃᕐᓗᓂ ᐊᖏᖃᑎᒌᖕᓂᒃᑯᑦ ᑐᓐᓂᖅᑯᑕᐅᔪᓂᒃ ᕿᒥᕐᕈᐊᒃᑲᓐᓂᕐᓗᒋᓪᓗ ᑲᑐᔾᔭᐅᔪᑦ ᐊᖏᖃᑎᒌᒍᑕᐅᓯᒪᔪᑦ.
	30 ᒥᓂᑦᓯᓂᒃ 
	ᑲᑎᙵᔪᑦ ᑭᒃᑰᓂᖏᓐᓂᒃ ᓇᓗᓇᐃᖅᓯᓗᑎᒃ
	ᑭᓇᐅᖕᒪᖔᖅᐱᑦ ᐅᖃᐅᓯᕆᓗᒍ ᑲᑐᔾᔨᖃᑎᒌᒡᕕᒋᔭᐃᓪᓗ (ᓇᐃᓈᖅᓯᒪᔪᖅ ᖃᓄᐃᓕᐅᖅᑕᐅᖃᑦᑕᖅᓯᒪᔪᖅ ᐱᔾᔪᑎᖓᓗ).
	30 ᒥᓂᑦᓯᓂᒃ 
	ᐃ ᓱᒪᒋᔭᐅᔪᑦ ᐊᖕᒋᖃᑎᒌᖕᓂᐅᔪᒧᑦ
	ᐅᖃᖃᑎᒌᖕᓂᖅ ᑲᑎᖖᒐᓗᑎᑦ: ᖃᓄᖅ ᐊᖕᒋᖃᑎᒌᖕᓂᖅ ᐃᓕᖕᓄᑦ ᑐᑭᖃᖅᐸ?

	15-ᒥᓂᑦᓯᓂᒃ ᓄᖅᑲᖓᓚᐅᑲᖕᓂᖅ
	60 ᒥᓂᑦᓯᓂᒃ 
	ᐃᓱᒪᒋᔭᑦᑎᓐᓂᒃ ᐅᖃᐅᓯᖃᕐᓂᖅ (15-ᒥᑦ 20-ᒧᑦ ᑎᑦᑕᑯᓗᖕᓄᑦ ᐊᑐᓂ ᑲᑐᔾᔨᖃᑎᒌᓄᑦ)
	ᐊᑐᓂ ᑲᑐᔾᔨᖃᑎᒌᑦ ᐅᑯᓂᖓ ᑐᓴᖅᑎᑦᓯᓪᓗᐊᖅᑐᑦ: ᖃᓄᐃᓕᐅᕈᒪᖕᒪᖔᖅᐱᑦ, ᖃᓄᐃᒻᒪᓪᓗ ᖃᓄᖅ ᐱᓕᕆᐊᕆᓂᐊᖅᐱᐅᒃ, ᑭᒃᑯᑦ ᐃᓚᐅᓂᐊᖅᐸᑦ ᖃᖓ ᑕᐃᒪᐃᓛᕐᒪᖔᑦ ᖃᑦᓯᓂᒃ ᑮᓇᐅᔭᓂᒃ ᑐᒃᓯᕋᖅᐱᑦ
	15 ᒥᓂᑦᓯᓂᒃ 
	ᑲᑎᙵᓗᑎᒃ  ᐃᓱᒪᒃᓴᖅᓯᐅᕈᑎᖃᕐᓂᖅ
	ᐊᐱᖅᑯᑎᒃᓴᑦ ᐃᓱᒪᒋᔭᒃᓴᑦ: ᑭᓱ ᐅᔾᔨᕐᓇᓗᐊᓚᐅᖅᐸ? ᑭᓱᓂᒃ ᐊᐱᖅᑯᑎᒃᓴᓂᒃ ᓴᖅᑭᑦᑐᖃᖅᓯᒪᕙ? ᑭᓱᓂᒃ ᓄᑖᓂᒃ ᐃᓱᒪᖃᖅᐱᑦ?
	15 ᒥᓂᑦᓯᓂᒃ 
	ᐃᓄᖕᒧᑦ ᐊᑕᐅᓯᕐᒧᑦ ᐃᓱᒪᒃᓴᖅᓯᐅᕈᑎᖃᕐᓂᖅ
	ᐃᓄᖕᒧᑦ ᐊᑕᐅᓯᕐᒧᑦ ᐃᓱᒪᒃᓴᖅᓯᐅᕈᑎᖃᕐᓂᖅ ᒪᑐᔭᐅᓕᖅᑎᓪᓗᒍᓗ


	12.
	ᐅᓪᓗᖅ 2
	ᓯᕿᙳᔭᖅ
	ᑭᓱᒨᒻᒪᖔᑦ
	ᐃᓗᓕᖏᑦ
	10–15 ᒥᓂᑦᓯᓂᒃ 
	ᑕᐃᑯᙵᕐᓗᑎᑦ 
	ᐃᓚᐅᔪᑦ ᐅᐸᒍᑎᓗᑎᒃ ᓇᓗᓇᐃᖅᑕᐅᓯᒪᔪᒧᑦ ᐃᓂᒧᑦ ᖃᕆᑕᐅᔭᒃᑯᓪᓘᓐᓃᑦ ᑲᑎᒪᓂᕐᒧᑦ. 
	10 ᒥᓂᑦᓯᓂᒃ 
	ᑐᙵᓱᒋᑦ
	ᑕᑯᒋᐊᒃᑲᓐᓂᕐᓗᒋᑦ ᐱᓂᐊᕐᓂᕆᔭᕗᑦ ᑐᙵᕕᕗᓪᓗ ᕿᒥᕐᕈᓗᒋᓪᓗ ᐅᓪᓗᒥ ᑲᑎᒪᔾᔪᑎᒃᓴᑦ.
	60 ᒥᓂᑦᓯᓂᒃ 
	ᐊᖏᖃᑎᒌᒃᐸᓪᓕᐊᓂᖅ
	ᐃᓱᒪᒋᓗᒋᑦ ᐃᑉᐸᒃᓴᐅᓚᐅᖅᑐᖅ. ᑲᑎᖖᒐᓗᓯ, ᐅᖃᖃᑎᒌᒡᓗᓯ: ᖃᓄᖅ ᑕᑯᕕᓯᐅᒃ ᑖᒃᑯᐊ ᖃᓄᐃᓕᐅᕐᓂᐅᔪᑦ ᐱᐅᔪᒃᑯᑦ ᐊᒃᑐᐃᓂᖃᕐᒪᖕᒑᑕ ᓄᓇᕗᒻᒥ ᓄᓇᓕᐅᔪᓄᑦ? ᑭᓱᒃᑲᓐᓂᕐᓂᒃ ᐊᐱᖅᑯᑎᒃᓴᖃᖅᐱᑦ? ᐊᓯᔾᔩᒋᐊᖃᖅᐱᑕ ᐊᖕᒋᖃᑎᒌᒍᑎᐅᔪᓂᒃ? ᖃᓄᖅ ᖃᐅᔨᓂᐊᖅᐱᑕ ᐊᖕᒋᖃᑎᒌᖕᒪᖕᒑᑦᑕ?

	15 ᒥᓂᑦᓯᓂᒃ ᓄᖅᑲᖓᓚᐅᑲᖕᓂᖅ
	45 ᒥᓂᑦᓯᓂᒃ 
	ᑮᓇᐅᔭᑦ ᓴᓂᕐᕙᒃᑕᐅᔪᑦ
	ᖃᐅᔨᒪᓕᖅᐸᒡᓗᒋᑦ ᑮᓇᐅᔭᑦ ᓴᓂᕐᕙᒃᑕᐅᔪᑦ.
	30 ᒥᓂᑦᓯᓂᒃ 
	ᓇᓗᓇᐃᖅᓯᓂᖅ ᐊᓯᔾᔨᕐᓂᐅᔪᓂᒃ ᑕᑯᔪᒪᔭᑦᑎᓐᓂᒃ ᑕᒪᒃᑯᑎᒎᓇᖅ ᐱᓕᕆᐊᖑᔪᑎᒍᑦ
	ᐋᖅᑭᑦᓱᐃᓂᖅ ᓇᒻᒥᓂᖅ-ᐃᓱᒪᑦᓴᖅᓯᐅᕈᑎᑦᓴᓂᒃ ᐱᔭᕇᕈᑎᑦᓴᓂᒃ. ᐊᑐᓂ ᑲᑐᔾᔨᖃᑎᒌᖑᔪᑦ ᐊᒥᖅᑳᕈᑎᒋᓗᒋᑦ: ᖃᓄᖅ ᑲᔪᓯᑦᑎᐊᕐᓂᖕᒐ ᑕᐅᑦᑐᖃᖅᐸ ᑖᔅᓱᒧᖕᒐ ᐱᓕᕆᐊᒧᑦ? ᑭᓱᓂᒃ ᐊᓯᔾᔩᔪᒪᒐᔭᖅᐱᑦ, ᖃᓄᐃᒻᒪᓪᓗ ᑕᒪᓐᓇ ᐱᒻᒪᕆᐅᕙ? ᖃᓄᖅ ᐅᖃᕈᓐᓇᕈᒪᕕᑦ ᐊᒃᑐᐃᓂᕆᔭᖕᒋᓐᓂᒃ ᑖᔅᓱᒪ ᐱᓕᕆᐊᑉ ᐱᔭᕇᖅᑕᐅᒃᐸᑦ?
	15 ᒥᓂᑦᓯᓂᒃ 
	ᑭᖑᓪᓕᕐᒥ ᐱᓕᕆᐊᖑᔪᒃᓴᑦ
	ᐋᖅᑭᒃᓱᐃᓂᖅ ᐅᓪᓗᓂᒃ ᖃᑦᓯᒧᐊᖅᐸᓪᓗ ᑲᑎᒪᒃᑲᓐᓂᕐᓂᕆᓂᐊᖅᑕᑦᓯᓐᓄᑦ.
	15 ᒥᓂᑦᓯᓂᒃ 
	ᐃᓱᒪᒃᓴᖅᓯᐅᒃᑲᓐᓂᕐᓂᖅ
	ᐃᓱᒪᒃᓴᖅᓯᐅᕈᑎᖃᕐᓂᖅ ᑲᔪᓯᕙᓪᓕᐊᓂᕆᔭᐅᔪᒥᒃ. ᐃᓱᓕᑎᓪᓗᒍ ᑲᑎᖖᒐᓗᑎᒃ ᐊᔾᔨᓕᐅᖅᑕᐅᓗᑎ!



	ᐊᔪᙱᑎᑕᐅᔪᑦ ᐊᒻᒪ ᒪᓕᑦᓯᐊᖅᑐᑦ
	ᑖᓐᓇ ᐊᒡᒍᖅᓯᒪᓂᖓ ᑐᑭᓯᒋᐊᒐᒃᓴᖅᑕᖃᖅᐳᖅ ᖃᓄᖅ ᐊᓐᓇᐅᒪ ᐃᓱᒪᓕᐅᕆᓲᖑᖕᒪᖔᑕ ᓇᓕᐊᒃ ᑲᑐᔾᔨᖃᑎᒌᑦ ᐃᓚᓕᐅᔾᔭᐅᓯᒪᖕᒪᖔᑕ ᐊᖏᖃᑎᒌᖕᓂᒃᑯᑦ ᐊᐃᑦᑑᑎᓂᒃ, ᓇᓕᐊᒡᓗ ᐊᑭᓕᖅᓱᕆᐊᓕᑦ ᐊᔪᖅᑎᑕᐅᙱᖕᒪᖔᑕ ᐊᔪᖅᑎᑕᐅᖕᒪᖔᑕᓗ. ᖃᐅᔨᒪᓂᐊᖅᐳᑎᑦ ᐊᑐᓂ ᑲᑎᙵᐅᖅᑐᑦ ᖄᒃᑲᓐᓂᐊᒍᑦ ᒪᓕᒐᒃᓴᖃᑐᐃᓐᓇᕆᐊᖃᕐᓂᖏᓐᓂᒃ ᓯᕗᓪᓕᐅᑎᑕᐅᔪᒪᔪᑦ ᒪᓕᒃᑕᐅᓗᑎᒃ.
	13.

	ᑲᑐᔾᔨᖃᑎᒌᒡᕕᖕᒥ ᐊᔪᙱᑎᑕᐅᔪᑦ
	ᐅᑯᐊ ᑲᑐᔾᔨᖃᑎᒌᖑᔪᑦ ᐃᓚᐅᔪᓐᓇᖅᐳᑦ ᐊᓐᓇᐅᒪᐅᑉ ᐊᖏᖃᑎᒌᖕᓂᒃᑯᑦ ᐊᐃᑦᑑᑎᓄᑦ ᐱᓕᕆᖃᑎᒌᒃᑐᓄᑦ:
	ᑎᑎᕋᖅᑕᐅᓯᒪᔪᑦ ᐃᑲᔪᖅᑏᑦ
	ᑮᓇᐅᔭᓕᐅᖅᑎᐅᙱᑦᑐᑦ ᑲᑐᔾᔨᖃᑎᒌᑦ ᐱᒋᐊᖅᑎᑕᐅᓂᑰᓪᓗᑎᒃ ᓄᓇᕗᒻᒥ ᑲᑐᔾᔨᖃᑎᒌᓄᑦ ᐱᖁᔭᕐᒥ ᐅᕝᕙᓘᓐᓃᑦ ᑲᓇᑕᒥ ᑮᓇᐅᔭᓕᐅᖅᑎᐅᙱᑦᑐᑦ ᑯᐊᐳᕇᓴᓄᑦ ᐱᖁᔭᕐᒥ
	ᕼᐋᒻᒪᓚᒃᑯᑦ ᐃᓱᒪᒋᔭᐅᑐᐃᓐᓇᕆᐊᓖᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᔾᔨᐅᖖᒋᑦᑐᒥᑦ ᓄᓇᓕᖕᓂᑦ ᐱᔭᐅᔭᕆᐊᓕᖕᓂᑦ ᓇᓗᓇᐃᖅᑕᐅᒃᐸᑕ.
	ᓱᓕᒃᑲᓐᓂᖅ:
	ᑲᑐᔾᔨᖃᑎᒌᒡᕖᑦ ᑕᑯᒃᓴᐅᑎᑦᓯᔪᑦ ᐃᓄᐃᑦ ᓯᕗᓕᖅᑎᐅᓂᖏᓐᓂᒃ ᐅᕝᕙᓘᓐᓃᑦ ᐃᓄᐃᑦ ᐃᓚᐅᓂᖏᓐᓂᒃ ᑲᑐᔾᔨᖃᑎᒌᒡᕕᒋᔭᒥᓂ ᐱᓕᕆᐊᒃᓴᖏᓐᓂᒡᓗ.
	ᑲᑐᔾᔨᖃᑎᒌᖑᔫᑉ ᐱᓕᕆᐊᒃᓴᖏᑦ ᐊᒃᑐᐊᓂᖃᕆᐊᖃᖅᐳᑦ ᐊᓐᓇᐅᒪᐅᑉ ᓯᕗᓪᓕᖅᐸᐅᑦᑎᐅᑎᔪᒪᔭᖏᓐᓂᒃ: ᐃᓄᐃᑦ ᓄᑕᖅᑲᑦ ᒪᒃᑯᒃᑐᓪᓗ, ᓴᓇᙳᐊᕐᓂᖅ ᐃᓕᖅᑯᓯᓕᕆᓂᕐᓗ, ᐃᓕᓐᓂᐊᖅᑐᓕᕆᓂᖅ ᐃᓕᑦᑎᕙᓪᓕᐊᓂᕐᓗ, ᐊᒻᒪᓗ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᖅ ᖃᓄᐃᙱᑦᓯᐊᕈᓐᓇᕐᓂᕐᓗ.
	ᖃᐅᔨᓴᓕᕌᖓᒥᒃ ᓇᓗᓇᐃᖅᑕᐅᓯᒪᔪᓂᒃ ᐱᓕᕆᐊᒃᓴᓂᒃ, ᐊᓐᓇᐅᒪ ᐅᑯᓂᖓ ᐊᐱᖅᑯᑎᓂᒃ ᐃᓱᒪᒋᔭᖃᖅᐸᒃᐳᖅ:
	ᑐᒃᓯᕋᐅᑕᐅᓯᒪᔪᖅ ᐱᓕᕆᐊᒃᓴᖅ ᑭᐅᔾᔪᑕᐅᕚ ᓇᓗᓇᐃᖅᑕᐅᓯᒪᔪᓄᑦ ᓄᓇᓕᖕᓂ ᐱᔭᐅᔭᕆᐊᓕᖕᓄᑦ?
	ᑐᒃᓯᕋᐅᑕᐅᓯᒪᔪᖅ ᐱᓕᕆᐊᖅ ᐱᐅᔪᒃᑯᑦ ᐊᒃᑐᐃᔾᔪᑕᐅᓂᐊᖅᐸ ᐃᓄᖕᓄᑦ ᓄᓇᕗᒻᒥ?
	ᐱᓕᕆᐊᖅ ᐋᖅᑭᒃᑕᐅᓚᐅᖅᐸ (ᐅᕝᕙᓘᓐᓃᑦ ᐱᓕᕆᐊᒃᓴᖅ ᐱᕙᓪᓕᐊᑎᑕᐅᓂᐊᖅᐸ) ᑐᑭᖃᑦᓯᐊᖅᑐᒥᒃ ᐃᓚᐅᑎᑦᓯᓗᑎᒃ ᓄᓇᓕᖕᓂ ᑲᑐᔾᔨᖃᑎᒌᑦ ᐱᔨᑦᑎᕋᖅᑕᖏᓐᓂᒃ?
	ᖃᑦᓯᐊᖅᑎ ᑲᑐᔾᔨᖃᑎᒌᖑᔪᖅ ᐱᓇᔪᒍᓐᓇᖅᐸ?
	ᐊᓐᓇᐅᒪ ᐱᓕᕆᕙᒃᐳᖅ ᓇᓗᙱᑦᓯᐊᕈᒪᓂᕐᒧᑦ ᐊᔾᔨᒌᙱᕈᓘᔭᖅᑐᑦ ᑲᑐᔾᔨᖃᑎᒌᖑᔪᑦ ᐱᔪᓐᓇᕋᓗᐊᕐᒪᖔᑕ ᑮᓇᐅᔭᖁᑎᒋᔭᐅᔪᓂᒃ. ᐃᒪᓐᓇᐅᒐᔪᒃᐸᒃᐳᖅ, ᑲᑐᔾᔨᖃᑎᒌᑦ ᐱᑐᐃᓐᓇᕆᐊᖃᖅᐳᑦ ᐊᑕᐅᓯᕐᒥᒃ ᑐᓐᓂᖅᑯᑕᐅᑐᐃᓐᓇᖅᐸᒃᑐᒥᒃ ᐊᕐᕌᒍᒋᔭᐅᔪᒧᑦ ᓯᕗᓪᓕᖅᐸᐅᑦᑎᐅᑎᓯᒪᓪᓗᐊᑕᖅᑕᑦᑎᓐᓂ: ᐃᓄᐃᑦ ᓄᑕᖅᑲᑦ ᒪᒃᑯᒃᑐᓪᓗ, ᐃᓕᓐᓂᐊᕐᓂᖅ ᐃᓕᑦᑎᕙᓪᓕᐊᓂᕐᓗ, ᓴᓇᙳᐊᖅᑕᐅᕙᒃᑐᓄᑦ ᐃᓕᖅᑯᓯᕆᔭᐅᔪᓄᓪᓗ, ᓄᓇᓕᖕᓂᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᙱᑦᓯᐊᕈᓐᓇᕐᓂᕐᒧᓪᓗ.
	ᐊᔾᔨᐅᙱᑦᑐᑦ ᐱᓕᕆᐊᖑᕙᓪᓕᐊᔪᒪᔪᑦ ᐅᕝᕙᓘᓐᓃᑦ ᓯᓚᑖᓂᙶᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᕕᒃᓴᑦ (ᓲᕐᓗ ᐊᑭᖃᖖᒋᑦᑐᖅ ᐱᖖᒍᐊᕐᓂᕐᒥ ᐊᒻᒪᓗ ᐱᔪᓐᓇᖅ) ᓈᓴᖅᑕᐅᓯᒪᙱᑦᑐᑦ ᑖᔅᓱᒧᖓ ᑭᒡᓕᖓᓄᑦ.
	ᐃᓱᓕᑦᑕᕐᕕᖃᙱᑦᑐᖅ ᖃᑦᓯᓂᒃ ᐃᓚᐅᖃᑕᐅᔪᒪᔾᔪᑎᓂᒃ ᑐᓂᓯᔪᓐᓇᕐᒪᖔᖅᐱᑦ. ᑭᓯᐊᓂᓗᑦᑕᐅᖅ, ᓯᕗᓪᓕᖅᐸᐅᑦᑎᐅᔾᔨᕙᒃᐳᒍᑦ ᑲᑐᔾᔨᖃᑎᒌᓂᒃ ᓱᓕ ᐱᑎᑕᐅᓚᐅᙱᑦᑐᓂᒃ ᑮᓇᐅᔭᖁᑎᒋᔭᐅᔪᓂᒃ ᑕᒪᑐᒪᓂ ᐊᕐᕌᒍᒋᔭᐅᔪᒥ ᐃᑲᔪᕈᒪᓂᕐᒧᑦ ᓴᖅᑭᑎᑦᑎᓂᕐᒥᒃ ᐱᕕᒃᓴᓂᒃ ᐅᓄᕐᓂᖅᓴᓄᑦ ᐊᔾᔨᒌᙱᕈᓘᔭᖅᑐᓄᑦ ᓄᓇᓕᖕᓂ ᑲᑐᔾᔨᖃᑎᒌᓄᑦ.


	ᓄᓇᑎᒍᑦ ᐊᔪᙱᑎᑕᐅᔪᑦ
	ᐊᓐᓇᐅᒪ ᐃᓕᓴᖅᓯᕗᖅ ᑲᑐᔾᔨᖃᑎᒌᒃᑕᖃᕐᓂᖓᓂᒃ ᐱᓕᕆᑦᑎᐊᖅᑐᓂᒃ ᐃᑲᔪᕈᒪᓪᓗᑎᒃ ᓄᓇᕘᓕᒫᒥ ᑲᓇᑕᓕᒫᒥ. ᑕᐃᒪᐃᒃᑲᓗᐊᖅᑎᓪᓗᒍ, ᑕᐅᑐᒐᖃᓪᓗᐊᑕᖅᐳᒍᑦ ᐃᑲᔪᖅᑐᐃᔪᒪᓂᐅᕗᖅ ᓄᓇᕗᒻᒥ−ᑐᙵᕕᓕᖕᓂᒃ ᐃᓄᖕᓄᓪᓗ−ᐊᐅᓚᑕᐅᔪᓂᒃ ᑲᑐᔾᔨᖃᑎᒌᓂᒃ.
	ᐊᓐᓇᐅᒪ ᑐᙵᓱᒃᑎᑦᑎᕗᖅ ᐱᓇᔫᑎᓂᒃ ᑲᑐᔾᔨᖃᑎᒌᒡᕕᖕᓂ ᓇᓂᑐᐃᓐᓇᖅ ᓄᓇᕗᒻᒥ. ᑲᑐᔾᔨᖃᑎᒌᑦ ᐱᔨᑦᑎᕋᓪᓗᐊᑕᕈᓐᓇᖅᐳᑦ ᐊᑕᐅᓯᕐᒥᒃ ᓄᓇᓕᖕᓂᒃ, ᖃᔅᓯᑲᓪᓚᖕᓂᒃ ᓄᓇᓕᖕᓂᒃ, ᑕᒪᐃᓐᓂᒡᓘᓐᓃᑦ ᓄᓇᕘᓕᒫᒥ.

	ᐊᑭᓕᖅᓱᖅᑕᐅᔪᓐᓇᖅᑐᑦ ᐊᒻᒪ ᐊᑭᓕᖅᓱᖅᑕᐅᔪᓐᓇᙱᑦᑐᑦ
	ᓄᓇᓕᖕᓂ ᑐᙵᕕᓖᑦ ᑲᑐᔾᔨᖃᑎᒌᑦ ᖃᐅᔨᒪᓛᖑᕗᑦ ᓄᓇᓕᖏᓐᓂᒃ. ᐊᓐᓇᐅᒪ ᐱᒻᒪᕆᐅᒋᔭᖃᖅᐳᖅ ᐅᒃᐱᕆᔭᖃᖅᓱᓂᓗ ᖃᐅᔨᒪᓂᕆᔭᖏᓐᓂᒃ ᓄᓇᓕᖕᓂ ᓯᕗᓕᖅᑎᒋᔭᐅᔪᑦ.
	ᐊᓐᓇᐅᒪ ᑐᕌᒐᖃᖅᐳᖅ ᐃᑲᔪᖅᑐᐃᓂᕐᒥᒃ ᑲᑐᔾᔨᖃᑎᒌᓂᒃ ᐱᓕᕆᐊᖃᖅᑐᓂᒃ ᐱᐅᔪᒃᑯᑦ ᐊᒃᑐᖅᓯᔪᒪᓪᓗᑎᒃ ᓄᓇᓕᖏᓐᓂ.

	14.
	ᐊᑭᓕᖅᓱᒐᒃᓴᐅᔪᓐᓇᖅᑐᑦ ᐅᑯᐊᖑᕗᑦ:
	ᑲᔪᓯᑎᑦᑎᓂᖅ, ᐊᖏᒡᓕᒋᐊᖅᑎᑦᑎᓂᖅ, ᐆᒃᑑᒪᔭᒍᑕᐅᔪᕐᓘᓐᓃᑦ ᐱᓕᕆᐊᒃᓴᓂᒃ, ᐱᓕᕆᐊᖑᔪᓂᒃ, ᐱᔨᑦᑎᕋᕐᓂᕆᔭᐅᕙᒃᑐᓂᒡᓘᓐᓃᑦ
	ᖃᐅᔨᓴᕐᓂᖅ ᑐᑭᓯᐅᒪᑦᑎᐊᒃᑲᓐᓂᕐᓂᕐᒧᑦ ᑲᒪᒋᔭᖃᕐᓂᕐᒧᓪᓗ ᓄᓇᓕᖕᓂ ᐱᔭᐅᔭᕆᐊᓕᖕᓂᒃ
	ᐱᐅᓯᕚᓪᓕᑎᑦᓯᓂᕐᒥᑦ ᒪᑭᒪᔾᔪᑎᓂᑦ ᐱᖁᑎᓂᓪᓘᓐᓃᑦ ᑲᑐᔾᔨᖃᑎᒌᖏᓐᓂᑦ ᓄᓇᓕᖏᓐᓂᓪᓘᓐᓃᑦ*
	ᑲᑎᒪᔾᔪᓯᐊᑦ
	ᐃᓕᓐᓂᐊᕆᐊᕈᑎᒃᓴᑦ ᐃᓕᓐᓂᐊᕈᑎᓄᓪᓗ ᐃᑲᔫᑎᑦ
	*ᖃᐅᔨᒪᔭᕆᐊᓕᒃ: ᒥᑭᑦᑐᑦ ᐊᐅᓚᔪᓐᓇᐅᑎᑦ ᐱᐅᓯᒋᐊᖅᑕᐅᓂᖏᑦ ᐊᒻᒪ ᐱᖁᑎᑦ ᓂᐅᕕᖅᑕᐅᔪᓐᓇᕋᓗᐊᖅᑎᓪᓗᒋᑦ, ᐊᓐᓇᐅᒪ ᑮᓇᐅᔭᖃᖅᑎᑦᓯᔪᓐᓇᙱᓚᑦ ᐊᖏᔪᓂᒃ ᐊᑭᑐᔪᓂᒃ ᐱᓕᕆᐊᒃᓴᓂᒃ ᓲᕐᓗ ᐃᒡᓗᕐᔪᐊᓂᒃ ᐱᕙᓪᓕᐊᑎᑦᓯᓂᕐᒥᒃ.
	ᐱᔪᓐᓇᖅ ᐱᕙᓪᓕᐊᓂᕐᒧᑦ ᑮᓇᐅᔭᑦ ᐊᑐᐃᓐᓇᐅᑎᑦᓯᕗᑦ ᐱᓪᓗᐊᑕᕐᓂᒃ, ᐊᓯᔾᔨᒐᒃᓴᐅᔪᓂᒃ, ᐊᕐᕌᒍᒐᓴᖕᓄᑦ ᑮᓇᐅᔭᖃᖅᑎᑦᓯᓂᕐᒥᒃ ᐃᑲᔪᕈᒪᓪᓗᑎᒃ ᑲᑐᔾᔨᖃᑎᒌᓂᒃ ᓴᙱᒃᑎᒋᐊᖅᑎᑦᓯᓂᕐᒥᒃ ᑲᔪᓯᑎᑦᓯᓂᕐᒥᒡᓗ ᐊᐅᓚᓂᕆᔭᖏᓐᓂᒃ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᓐᓇᖅᑐᑦ ᐅᑯᓄᖓ:
	ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᐱᓕᕆᐊᖃᕐᓂᕐᒧᓪᓗ ᐱᕙᒌᔭᕐᓂᖅ
	ᑲᑎᒪᔨᓂᒃ ᐃᖅᑲᓇᐃᔭᖅᑎᓂᒡᓗ ᐱᕙᓪᓕᐊᑎᑦᓯᓂᖅ
	ᐊᑐᐊᒐᓕᐅᖅᐸᓪᓕᐊᓂᖅ ᕿᒥᕐᕈᓂᕐᓗ
	ᐊᓯᖏᑦ ᖃᓄᐃᓕᐅᕈᑎᑦ ᐃᑲᔪᖅᑐᑦ ᑲᑐᔾᔨᖃᑎᒌᖑᔫᑉ ᓴᙱᓂᓕᒫᖓᓄᑦ
	ᐅᑯᐊ ᐊᑭᓕᖅᓱᒐᒃᓴᐃᑦ ᐊᔪᖅᑎᑕᐅᔪᑦ:
	ᑮᓇᐅᔭᓂᒃ ᐱᕈᖅᓴᐃᓇᓱᖕᓂᕐᒧᑦ ᐃᑲᔫᑎᑦ, ᐃᓚᒋᔭᐅᓪᓗᑎᒃ ᐃᑲᔫᑎᑦ ᑮᓇᐅᔭᖅᑖᕈᑎᓄᑦ
	ᐅᒃᐱᕐᓂᓕᕆᓃᑦ ᐱᔨᑦᑎᕋᕐᓂᐅᔪᓪᓘᓐᓃᑦ, ᐃᓚᐅᓪᓗᑎᒃ ᐅᒃᐱᕐᓂᓕᕆᓃᑦ
	ᒐᕙᒪᓕᕆᓂᕐᒧᑦ ᖃᓄᐃᓕᐅᕈᑎᑦ ᐊᔪᖅᑎᑕᐅᔪᑦ ᑲᓇᑕᒥ ᑖᒃᓰᔭᖅᑐᓕᕆᔨᒃᑯᓐᓄᑦ

	ᐊᐱᖅᑯᑕᐅᒐᔪᒃᑐᑦ
	ᖃᓄᕐᓕ ᖃᐅᔨᔪᓐᓇᖅᐳᖓ ᑮᓇᐅᔭᖃᖅᑎᑕᐅᓂᕐᒧᑦ ᐱᕕᒃᓴᓂᑦ?
	ᐱᐅᓛᖑᔪᖅ ᖃᐅᔨᓂᐊᕐᓗᓂ ᐊᑐᐃᓐᓇᐅᔪᓂᒃ ᑮᓇᐅᔭᖃᖅᑎᑕᐅᓂᕐᒧᑦ ᐱᕕᒃᓴᓂᒃ ᐊᑎᓕᐅᖃᑕᐅᓗᓂ ᐊᓐᓇᐅᒪᐅᑉ ᐱᕙᓪᓕᐊᔪᖁᑎᖏᓐᓄᑦ, ᒪᓕᒃᑎᒍᑦ ᕙᐃᔅᐳᒃᑯᑦ ᐅᕝᕙᓘᓐᓃᑦ LinkedIn−ᑯᑦ, ᖃᐅᔨᒋᐊᖅᐸᒡᓗᒍᓗ ᐃᑭᐊᖅᑭᕕᒃᐳᑦ ᖃᖓᙳᕌᖓᑦ.

	ᖃᓄᖅ ᐱᓇᔪᒍᓐᓇᖅᐳᖓ?
	ᐱᓇᔪᒍᒪᒍᕕᑦ ᐊᐃᑦᑑᑎᓄᑦ ᐱᕕᒃᓴᒧᑦ, ᑕᑕᑎᕆᓗᑎᑦ ᐃᓚᐅᖃᑕᐅᔪᒪᔾᔪᑎᒥᒃ ᐃᑭᐊᖅᑭᕕᒃᐳᑦ. ᑕᑕᑎᕆᐊᓕᒃ ᐊᑐᐃᓐᓇᐅᔪᖅ ᐃᓄᒃᑎᑐᑦ ᖃᓪᓗᓈᑎᑐᓪᓗ. ᑕᑕᑎᕆᐊᓕᒃ ᐱᔭᕆᐊᑭᑦᑐᖅ ᐊᒻᒪ ᐅᖓᑖᓅᖏᑦᑐᖅ 15 ᒥᓂᑦᔅ ᐱᔭᕇᕋᓱᐊᕐᓗᒍ. ᐱᑎᑦᓯᔭᕆᐊᖃᕐᓂᐊᖅᐳᑎᑦ ᑲᑐᔾᔨᖃᑎᒌᒡᕕᖕᒥ ᑐᓴᖅᑕᐅᔪᒃᓴᓂᒃ, ᓇᐃᓈᖅᓯᒪᔪᒥᒃ ᑐᒃᓯᕋᖅᑕᕐᓂᒃ ᐱᓕᕆᐊᒃᓴᓂᒃ, ᐱᕚᓪᓕᕈᑕᐅᓇᔭᖅᑐᓂᒃ ᐱᓕᕆᐊᖑᔪᒧᑦ, ᖃᓄᕐᓗ ᐊᑯᓂᐅᑎᒋᓇᔭᕐᒪᖔᑦ ᖃᑦᓯᑐᕐᓂᐊᕋᓱᒋᔭᐅᓂᖓᓄᓪᓗ ᐱᓕᕆᐊᖑᔫᑉ. ᐃᓚᖏᑦ ᓯᕗᓪᓕᖅᐸᐅᔾᔭᐅᓯᒪᔪᑦ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐱᔭᕆᐊᖃᑐᐃᓐᓇᕆᐊᖃᖅᐳᑦ.
	ᐱᔪᒪᔾᔪᑎᓂᑦ ᐊᖏᓲᖑᖕᒥᔪᒍᑦ ᐃᓄᒃᑎᑐᑦ ᖃᓪᓗᓈᑎᑐᓪᓘᓐᓃᑦ. ᖃᐅᔨᒋᐊᕐᕕᒋᓗᒍ ᐊᓐᓇᐅᒪ ᓇᖕᒥᓂᖅ ᑐᓂᓯᔪᒪᒍᕕᑦ ᐅᖃᐅᓯᒃᑯᑦ ᐃᓚᐅᖃᑕᐅᔪᒪᔾᔪᑎᒥᒃ.

	ᖃᓄᖅ ᑲᑎᙵᐅᖅᑐᑦ ᓂᕈᐊᖅᑕᐅᓲᖑᕙᑦ?
	ᐊᓐᓇᐅᒪ ᕿᒥᕐᕈᕙᒃᐳᖅ ᑕᒪᐃᓐᓂᒃ ᐃᓚᐅᖃᑕᐅᔪᒪᔪᓂᒃ ᓂᕈᐊᖅᐸᒃᑐᑎᒡᓗ 4-6ᓄᑦ ᑲᑐᔾᔨᖃᑎᒌᓂᒃ ᐃᓚᐅᓂᐊᖅᑐᓂᒃ ᐱᓕᕆᖃᑎᒌᒃᑐᓄᑦ. ᓂᕈᐊᕐᓂᕐᒧᑦ ᒪᓕᒃᑕᐅᔪᒃᓴᑦ ᐃᓚᖃᖅᐳᑦ ᐃᓄᖕᓂᒃ ᓯᕗᓕᖅᑎᓂᒃ, ᑲᑐᔾᔨᖃᑎᒌᒡᕕᖕᒥ ᖃᐅᔨᒪᔭᐅᓂᖏᓐᓂᒃ, ᐊᒻᒪ ᐱᓕᕆᐊᒧᑦ ᐱᐅᓯᒋᐊᖅᑎᑦᓯᑐᐃᓐᓇᕆᐊᖃᕐᓂᖓᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ. ᐃᓕᑦᑎᒃᑲᓐᓂᕈᓐᓇᖅᐳᑎᑦ ᓂᕈᐊᖅᓯᓂᕐᒧᑦ ᑲᔪᓯᓂᕆᔭᐅᕙᒃᑐᒥᒃ ᓯᕗᓂᐊᒍᑦ ᑕᕝᕙᓂ ᑎᑎᕋᖅᓯᒪᔪᒥ.

	15.

	ᖃᓄᖅ ᐊᖏᑎᒋᔪᒥᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᖅᐸ?
	ᖃᑦᓯᐅᓂᕆᔭᖏᑦ ᑮᓇᐅᔭᖁᑎᒋᔭᐅᔪᑦ ᒪᓂᒪᑎᑕᐅᔪᑦ ᑕᒪᐃᓐᓄᑦ ᐊᑐᓂᑦ ᐱᓕᕆᖃᑎᒌᓄᑦ ᐊᔾᔨᒌᒃᐸᙱᓚᑦ ᐊᒥᖅᑳᕈᑕᐅᓂᐊᖅᓱᑎᒡᓗ ᑮᓇᐅᔭᖃᖅᑎᑕᐅᓂᕐᒧᑦ ᑐᓴᖅᑎᑦᑎᔪᖃᓕᖅᐸᑦ. ᖃᑦᓯᐅᓂᖏᑦ ᐃᒪᓐᓇᐅᒐᔪᒃᐸᒃᐳᑦ $250,000−ᒥᑦ $300,000−ᒧᑦ ᐊᑕᐅᓯᕐᒧᑦ ᐱᓕᕆᖃᑎᒌᒃᑐᓄᑦ. ᑲᑎᙵᐅᖅᑐᓄᑦ ᐃᓚᐅᔪᑦ ᐃᓱᒪᓕᐅᕆᓗᑎᒃ ᓇᖕᒥᓂᖅ ᖃᓄᖅ ᑲᑎᓪᓗᒋᑦ ᖃᑦᓯᐅᓂᖓ ᑐᓂᐅᖅᑲᖅᑕᐅᓂᐊᕐᒪᖔᑦ.

	ᖃᖓ ᑐᓴᖅᑎᑕᐅᓂᐊᖅᐳᖓ ᐱᓇᔫᑎᒐ ᖃᓄᐃᓕᖓᓕᕐᒪᖔᑦ?
	ᐱᓇᔪᒃᑐᓕᒫᑦ ᖃᐅᔨᒃᑲᖅᑕᐅᓂᐊᖅᑐᑦ ᖃᓄᐃᓕᖓᓕᕐᒪᖔᑦ ᐱᓇᔫᑎᖏᑦ ᐱᓇᓱᐊᕈᓰᒃ ᒪᕐᕉᒃ ᐱᖓᓱᓪᓘᓐᓃᑦ ᐃᓚᐅᖃᑕᐅᔪᒪᔾᔪᑎ ᒪᑐᓚᐅᖅᑎᓪᓗᒍ.

	ᖃᑦᓰᖅᓱᕐᓗᖓ ᐱᓇᔪᒍᓐᓇᖅᐳᖓ?
	ᐊᓐᓇᐅᒪ ᐱᓕᕆᕙᒃᐳᖅ ᓇᓗᙱᑦᑎᐊᕈᒪᓂᕐᒧᑦ ᐊᔾᔨᒌᙱᕈᓘᔭᖅᑐᑦ ᑲᑐᔾᔨᖃᑎᒌᖑᔪᑦ ᐱᔪᓐᓇᕋᓗᐊᕐᒪᖔᑕ ᑮᓇᐅᔭᖁᑎᒋᔭᐅᔪᓂᒃ. ᐃᒪᓐᓇᐅᒐᔪᒃᐸᒃᐳᖅ, ᑲᑐᔾᔨᖃᑎᒌᑦ ᐱᑐᐃᓐᓇᕆᐊᖃᖅᐳᑦ ᐊᑕᐅᓯᕐᒥᒃ ᑐᓐᓂᖅᑯᑕᐅᑐᐃᓐᓇᖅᐸᒃᑐᒥᒃ ᐊᕐᕌᒍᒋᔭᐅᔪᒧᑦ ᓯᕗᓪᓕᖅᐸᐅᑦᑎᐅᑎᓯᒪᓪᓗᐊᑕᖅᑕᑦᑎᓐᓂ: ᐃᓄᐃᑦ ᓄᑕᖅᑲᑦ ᒪᒃᑯᒃᑐᓪᓗ, ᐃᓕᓐᓂᐊᕐᓂᖅ ᐃᓕᑦᑎᕙᓪᓕᐊᓂᕐᓗ, ᓴᓇᙳᐊᖅᑕᐅᕙᒃᑐᓄᑦ ᐃᓕᖅᑯᓯᕆᔭᐅᔪᓄᓪᓗ, ᓄᓇᓕᖕᓂᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᖃᓄᐃᙱᑦᑎᐊᕈᓐᓇᕐᓂᕐᒧᓪᓗ.
	ᐊᔾᔨᐅᙱᑦᑐᑦ ᐱᓕᕆᐊᖑᕙᓪᓕᐊᔪᒪᔪᑦ ᐅᕝᕙᓘᓐᓃᑦ ᓯᓚᑖᓂᙶᖅᑐᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᕕᒃᓴᑦ (ᓲᕐᓗ ᐊᑭᖃᙱᑦᑐᑦ ᐱᙳᐊᕈᑎᑦ) ᓈᓴᖅᑕᐅᓯᒪᙱᑦᑐᑦ ᑖᔅᓱᒧᖓ ᑭᒡᓕᖓᓄᑦ.
	ᐃᓱᓕᑦᑕᕐᕕᖃᙱᑦᑐᖅ ᖃᑦᓯᓂᒃ ᐃᓚᐅᖃᑕᐅᔪᒪᔾᔪᑎᓂᒃ ᑐᓂᓯᔪᓐᓇᕐᒪᖔᖅᐱᑦ. ᑭᓯᐊᓂᓗᑦᑕᐅᖅ, ᓯᕗᓪᓕᖅᐸᐅᑦᑎᐅᔾᔨᕙᒃᐳᒍᑦ ᑲᑐᔾᔨᖃᑎᒌᓂᒃ ᓱᓕ ᐱᑎᑕᐅᓚᐅᙱᑦᑐᓂᒃ ᑮᓇᐅᔭᖁᑎᒋᔭᐅᔪᓂᒃ ᑕᒪᑐᒪᓂ ᐊᕐᕌᒍᒋᔭᐅᔪᒥ ᐃᑲᔪᕈᒪᓂᕐᒧᑦ ᓴᖅᑭᑎᑦᑎᓂᕐᒥᒃ ᐱᕕᒃᓴᓂᒃ ᐅᓄᕐᓂᖅᓴᓄᑦ ᐊᔾᔨᒌᙱᕈᓘᔭᖅᑐᓄᑦ ᓄᓇᓕᖕᓂ ᑲᑐᔾᔨᖃᑎᒌᓄᑦ.

	ᖃᓄᕐᓕ ᓂᕈᐊᖅᑕᐅᙱᒃᑯᒪ ᐃᓚᐅᖁᔭᐅᓗᖓ?
	ᓂᕈᐊᖅᑕᐅᙱᒃᑯᕕᑦ ᑲᑎᙵᔪᓄᑦ, ᐊᓐᓇᐅᒪ ᑐᓴᖅᑎᑦᓯᓂᐊᖅᐳᖅ ᐱᔾᔪᑕᐅᔪᒥᒃ ᐃᑲᔪᖅᑐᐃᓗᓂᓗ ᐱᔾᔪᑕᐅᔪᖅ ᐊᒃᑐᐊᓂᖃᖅᐸᑦ ᑲᑐᔾᔨᖃᑎᒌᓄᑦ ᐊᑦᑕᕐᓇᖅᑐᓄᑦ (ᑕᑯᓗᒍ ᓯᕗᓂᐊᓂ ᑕᕝᕙᓂ ᑎᑎᕋᖅᓯᒪᔪᒥ). ᐃᓱᓕᑦᑕᕐᕕᖃᙱᑦᑐᖅ ᖃᑦᓰᖅᓱᕐᓗᑎᑦ ᑐᓂᓯᔪᓐᓇᕐᒪᖔᖅᐱᑦ ᐃᓚᐅᖃᑕᐅᔪᒪᔾᔪᑎᒥᒃ.

	ᐊᓐᓇᐅᒪ ᐃᓱᒪᒃᓴᕐᓯᐅᕈᑎᖃᕐᓂᐊᖅᐸ ᐃᑲᔪᖅᑕᐅᔪᒪᔾᔪᑎᓐᓂᒃ?
	ᐊᓐᓇᐅᒪ ᐃᑲᔪᖃᑦᑕᖏᑦᑐᖅ ᐃᓄᑐᐃᓐᓇᕐᓂᒃ ᐅᕝᕙᓘᓐᓃᑦ ᖃᓄᐃᓕᐅᕐᓂᐅᔪᓂᒃ ᓲᕐᓗ ᐱᙳᐊᕐᓂᕐᒧᑦ ᓵᓚᖃᕋᓱᐊᕐᓂᐅᔪᓂᒃ, ᑲᑎᒪᓂᐅᔪᓂᒃ, ᐊᒻᒪᓗ ᐃᖅᑲᓇᐃᔮᓂᒃ ᑕᑯᒃᓴᐅᑎᑦᓯᔪᓂᒃ.

	ᑎᑎᖅᑲᓂᒃ ᐃᑲᔪᖅᑐᐃᔪᓂᒃ ᐱᔭᕆᐊᖃᖅᐹᑦ?
	ᐋᒃᑲ, ᑎᑎᖅᑲᓂᒃ ᐃᑲᔪᖅᑐᐃᔪᓂᒃ ᑐᓂᓯᔭᕆᐊᖃᙱᑦᑐᑦ ᐃᓚᐅᖃᑕᐅᔪᒪᔾᔪᑎᒥᒃ. ᑐᒃᓯᕋᑐᐃᓐᓇᕆᐊᖃᖅᑐᒍᑦ ᑎᑎᖅᑲᓂᒃ ᐃᑲᔪᖅᓱᐃᔪᓂᒃ ᐃᓚᒋᔭᐅᓗᓂ ᐊᑦᑕᕐᓇᖅᑐᓂᒃ ᖃᐅᔨᓴᖅᐸᓪᓕᐊᓂᑦᑎᓐᓄᑦ ᓇᓗᓇᐃᖅᓯᓂᕐᒧᑦ ᓄᓇᓕᖕᓂ ᐃᓚᐅᓂᖏᓐᓂᒃ.

	ᑭᓲᕙᑦ ᐅᓂᒃᑳᓕᐅᕐᓂᕐᒧᑦ ᐊᑐᖅᑕᐅᔭᕆᐊᓖᑦ?
	ᐅᓂᒃᑳᓕᐅᕆᐊᖃᕐᓂᖅ ᓇᓗᓇᐃᖅᑕᐅᕙᒃᐳᖅ ᐱᓕᕆᖃᑎᒌᒃᑐᓄᑦ. ᐅᓂᒃᑳᓕᐅᕐᓂᖅ ᐱᓕᕆᐊᖑᕙᒃᐳᖅ ᐱᒋᐊᒃᑲᓐᓂᕐᓂᕐᒧᑦ ᑲᑎᒪᓂᕆᔭᐅᔪᒥ, ᑕᐃᑲᓂᓗ ᐃᓚᐅᔪᑦ ᐅᖃᐅᓯᖃᕐᓂᐊᖅᓱᑎᒃ ᑕᒪᐃᓐᓂ ᐊᑐᓂᑦ ᐱᓕᕆᐊᖑᔪᓂᒃ. ᑲᑐᔾᔨᖃᑎᒌᒡᕖᑦ ᑎᓕᐅᖅᑕᐅᕗᑦ ᐅᖃᐅᓯᖃᖁᔭᐅᓪᓗᑎᒃ ᐱᓕᕆᐊᖏᑦ ᐃᖏᕐᕋᓂᖃᓚᐅᕐᒪᖔᑕ, ᑭᓱᓂᒃ ᐃᓕᑦᑎᓯᒪᖕᒪᖔᑕ, ᖃᓄᑐᐃᓐᓇᕐᓗ ᐊᒃᓱᕈᕐᓇᖅᑐᖅᓯᐅᕈᑎᒋᔭᖏᓐᓂᒃ.
	ᐊᓐᓇᐅᒪᒃᑯᑦ ᐱᔭᕆᐊᓖᑦ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᒃ ᐅᕝᕙᓘᓐᓃᑦ ᐅᓂᒃᑳᓂᒃ ᑕᑯᒃᓴᐅᑎᑦᑎᔪᓂᒃ ᖃᓄᖅ ᑮᓇᐅᔭᑦ ᐊᑐᖅᑕᐅᓚᐅᕐᒪᖕᒑᑕ. ᐃᓛᓐᓂᒃᑯᑦ, ᑐᒃᓯᕋᑐᐃᓐᓇᕆᐊᓖᑦ ᑮᓇᐅᔭᓕᕆᓂᕐᒧᑦ ᑎᑎᖅᑲᒃᑲᓐᓂᕐᓂᒃ ᐅᕝᕙᓘᓐᓃᑦ ᐊᓯᖕᒋᓐᓂᑦ ᑎᑎᖅᑲᓂᑦ ᓇᓗᓇᐃᖅᓯᔾᔪᑎᒃᓴᓂᑦ ᐊᐃᑦᑑᓯᐊᑦ ᑮᓇᐅᔭᑦ ᐊᑐᖅᑕᐅᑦᑎᐊᓚᐅᕐᒪᖕᒑᑕ ᐊᒻᒪᓗ ᐊᖑᒻᒪᑎᔪᒪᓂᕐᒧᑦ ᑕᒻᒪᖅᓯᒪᔪᖅᓯᐅᕐᓂᕐᒧᑦ, ᒪᓕᒃᑕᐅᔭᕆᐊᖃᖅᐸᒃᑐᓄᑦ, ᒪᓕᑦᑎᐊᕐᓂᕐᒧᓪᓘᓐᓃᑦ ᐱᔭᐅᔭᕆᐊᓕᖕᓄᑦ.

